MooTa NLAIKHA NIRWIIY AYA
Wa Miyo, NI OKIRUMA WaYA

% Nto axinna khino ari. . . Miyo kinnoona ikaravatooro sinci-

ene vathi va, n’awo anookaravari ila, vekeekhai. Khula
okathi nyuwo ontthun’anyu osuwela vekeekhai ele Eroho
Yowarya yoohimenry’ayani, mulavule n’axinna ala va arinasa
ikaravatooro iya, awo anoowerya owehaweha eyo naanaanoru,
nyuwo munoowerya ophwanya sana mwaha anyu. Nto nwehe
ni moone sinto kheniiraneya siiso vo ntoko Eyo ehimmy’aya,
moone. Nyuwo mwaaiwaka ohimya wira “SIISO ANIHIMYA
T’APWIYA, ‘Etthu khata, wala ela ti sa,’” wala mwaavyaavye
moone eyo yaari-ene ekeekhai wala nnari. Munnona? Khula
okathi ti siiso.

2 Vano, wa mulipiheryo mukhaani paahi...Nto miyo
kootteeliwa murima ohiy’ula wira ari atthu vakhani a hiyo va.
Hiyo n’atthu oowaani paahi, khanihiyo? Hiyo khanihiyo, khaavo
hata mmosa a hiyo, aletto. Hiyo khani...Miyo kinoowerya
orumeela elavulelo aka ya oKentucky ni woona okhala
owaani vano, ’okhala wira hiyo na—hiyo paahi n’a...Nto
nkimmunyemula Kentucky vano, vakhala wira ohaavo mutthu
va onikhuma oKentucky. Ookhala mutthu va a oKentucky?
Nvenxe ntata nanyu. Nkawehani! Kihaana woona ntoko owaani,
kahi siiso? Eyo ti yooreera sana.

3 Ame aka yaanihoolelaka empa y’omaka. Nto miyo
kaahirowa weiwo nihiku nimosa wira kawehe...Naahikhala
nikhuru nuulupale n’axilopwana yaamanke weiwe, ni meesa
maalupale, oorekama yaaheliwe. Nto miyo khwira, “Akavi va
akhanle a oKentucky, evenye.” Atthu othene khuvenya. Vano
miyo khurowa okereja ohiy’ule, ekerej’aka, nto miyo khwira,
“Akavi va akhanle a oKentucky?”’” Atthu othene khuvenya.
Tivo miyo kiiraly’aka, “Ahe, ti yooreera sana.” Mamisionariyu
annivara muteko wooreera, tivo hiyo ninnixukhuru sana mwaha
wa yeeyo.

4 Vano, muLiivuruni mwa aRooma, kapitulu 11 eversiikulu 28.
Nwiriyane oratta-ene vano osommwa wa Yoolempwa.

Vano nahimya mwaha wa ehapari yooreera, awo
anikhala awanani mwaha wa nyuwo: masi nahimya
mwaha wothanliwa, awo t'ophentiwa a e...mwaha
wa’xitiithi aya.

Okhala wira soovaha ni withana wa Muluku sinikhala
voohirukunuxa murima.

5 Nrowe nivekele. Pwiya, munikhaliherye ohiy’ula vano okathi
onaattamel’ahu ila ni nttittimiho, ni murim’ahu wothene, mwa
exariya, wa ovuwa Wanyu paahi itthu iya sinnihimmwa. Ni
mukikhaliherye miyo, Pwiya, ni muhele mmuruni mwaka itthu
sintthuneya wira sihimmwe paahi ni voophiyerya ohimmwa.
Mukimaalihe waphiyaru okathi Anyu. Miyo kinvekela wira
khula murima waakhele itthu iya wa mureerelo w’aretta n’ale
oophavela vamuthukumanoni va. Vano miyo kinvekela mwa
Nsina na Yesu Kristu. Amen.

6 Vano, kintthuna kilavule mwah’ola nri-ene atthu
vakhani. Ni—ni kinimwiilipiha wira kihoopisiheni vanci-ene,
kinoopweha eroroco aka va ni wiilipiha waka vano wira
koohiyeni okhuma okathi wooreerela wira nwerye otthika
meelo ohiyu. Vano, mukhale nvekelaka. Kinoona wira mmiravo
hata khokanwe ittikitti. Hata nkimukonhe sinto owo. ..
Nto vakhala wira khakawanse wala sinto awo aakawa wala
khakawanse, khiva mulattu. Hiyo nookhalana ittikitti mu khula
enamuna vakhala wira nihaana owiihana atthu amosa amosa.
Tivo, vaahikhale, vano, nnimoona paahi etthu Eroho Yowarya
enihimy’aya.

7 Vano, mwawiriyana vale oratta-ene...Vano, ela khino. ..
ekhalaka wira miyo...Nri vakhani mu, ola okathi wooreera
ohimya ela, 'okhala wira eyo—eyo enihimya mukhalelo aka
yoomi. Nto tivo kisommy’aka Yoolempwa ela ohiy’ula, wira
nyuwo nwerye woona wira soovaha ni wiihaniwa khasihiyo
hat’etthu mutthu omphwanel’awe.

8 Paulo alavulaka va, iirale, “aYuta, vootthariha Ehapari
yooreera, akhalihiwe oohoona ni yaari ottaiwene wa Muluku,
eyo, mwaha wa hiyo.” Masi eversikulu eri ottuli waya eyo,
ehimmye wira, “Isarayeli othene onimoopowa.” Isarayeli
othene onimoopowa. Nittharihaka otthommwa, Muluku
Tithi ohaaphenta khwaakhaliha oohoona wira hiyo Amalapo
nikhalane nipuro vano n’orukunuxa-vo murima, wira, mwa
Abrahamu, Osuulu awe owerye oreeriha olumwenku wothene
ntoko Masu Awe. Munnoona moota eyuulupale ya Muluku
eri-aya? Masu Awe ahaana okhala pahi. Owo khonkhala
hat’etthu ekina tho. Nto vano hiyo, ni. . . Muluku oroonitthoma;
Orimwaatthoma aYuta; ni Owo ori. . .

9 Itthu iya sothene t'usuwela wa Muluku khalayi ene. Okathi
Owo olavunly’awe seiyo etthu yaarowa okhala, Owo aahisuwela
khalayi-ene. Vano, Muluku, wira akhale Muluku, wopaceryani
Owo aahaana osuwela emalelo ahiso Owo khaari Muluku
ohinimala. Muluku khantthuna wira hata mutthu apweteye.
Vakeekhai nnari! Owo khantthuna wira hata mutthu apweteye.
Masi wopaceryani wa wopaceryani wa mahiku, o—olumwenku,
Muluku aahisuwela sana t’ani aarowa woopowa ni t’ani
ahaarowa woopowa. Owo khaatthuna wira atthu epweteye,
“Khuhiyo otthuna Wawe wira okhale mutthu onipweteya, masi

ti otthuna Wawe owoopola atthu othene,” masi Owo aahisuwela
okhuma wopaceryani t’ani aarowa ni t’ani ahaarowa. Tivo
Owo aawery’awe ohimya khalayi-ene, “Etthu ila enimwiiraneya.
Etthu ile enimwiiraneya,” wala, “Ela enookhala ele. Mutthu ula
onrowa okhala saale.” Munnona?

10 Owo aaniwerya osuwela khalayi-ene okhala wira Owo
t'ohimala. Nyuwo mwasuwela etthu enihimy’aya, eyo paahi,
“khiyaavo hat’etthu Owo ohinsuwel’awe.” Moone, Owo
onnisuwela. Ahe, khiyaavo hat’etthu ya okathi ohinapacerye,
ni numala ohikhala okathi, moone, Owo nlelo onnisuwela itthu
sothene. Itthu sothene siri mmuupuweloni Mwawe. Nto vo ntoko
Paulo sihimmy’awe mwa aRooma, kapitulu 8 ni 9, “Vano mwaha
wa xeeni Owo ophwanyaka ekoosa?” Vano hiyo ninnoona eyo,
masi Muluku. . .

11 Ntoko olaleya Ehapari yooreera. Ookhala iirale, “Munna
Branham, nyuwo munnaamini Iyo?”

Miyo khwira, “Nkawehani.”
Khwira, “Nyuwo muhaana okhala Kalvinista.”

Miyo Kkhwira, “Miyo ka Kalvinista yakhala-ru wira
Kalvinista ori mBibiliani.”

12 Vano, yookhala erintta vaMwirini, owo Kalvinismuu, masi
sookhala-tho irintta vaMwirini, nave. Mwiri wookhalana irintta
soovikana emosa. Owo aatthuna oroiha mpakha Nroromelo
Ohinimala, nto nuvira okathi vakhani nyuwo munookhuma
mpakha okela Universalismu vano mummorela iwo nipuro
nlo, khekhanle emalelo mwa yeeyo. Masi nyuwo mwahiya
weettana Kalvinismu, mutthike mpacerye ni Arminianismu.
Moone, yookhala erintta ekina vaMwirini, ni erintta ekina
vaMwirini, muroweke ohoolo paahi. Etthu yothene vamosa
t’enikhaliha Mwiri. Tivo miyo kinnaamini o—o. . .oKalvinismu
vakhalaru wira owo onikhala mwa Yoolempwa.

13 Ni kinnaamini wira Muluku aahisuwela ohinatthi
opattuxiwa olumwenku, khuthanla Ekereja Awe mwa Kristu,
vano khumwiiva Kristu ohinatthi opattuxiwa olumwenku.
Yoolempwa ehimmye siiso, “Owo aari Mwaapwittipwitthi
a Muluku iiviwe okhuma w’opattuxiwani w’olumwenku.”
Munnona? Ni Yesu ohimmye wira Owo onisuwenle ohinatthi
opattuxiwa olumwenku, Paulo ohimmye wira, “Owo—Owo
oonisuwela khunitthoma wira nikhalihiwe aana mwa Yesu
Kristu olumwenku ohinatthi hata opattuxiwa.” Owo ti Muluku.
Owo ti Tith’ihu. Munnona?

14 Tivo muhixanke, mattheko anoovilikeya oratta-ene,
sothene sinoorwa m’okathi aya. Etthu emosa paahi, ti, okela
mooweettani. Nto eyo ti—eyo ti epantte yooreera wa yeeyo, nto
nyuwo munoosuwela moota w’ovara muteko okathi onikel’anyu
mooweettani.

15 Vano, nwehe vano, “Soovaha ni wiihaniwa sinikhala
woohirukunuxa murima,” eyo t'inamuna emosa paahi
kaawery’aka—kaawery’aka ohela mwa Yoolempwa wiihaniwa
waka mwa Apwiya. Ni kiroromelaka wira kiri n’axipatthani
ohiy’ula vekeekhai anrowa wiiwa sana ela ni ohuupuwela wira
ti ya mmansaka, masi wira mukhalane wiiwa sana ni osuwela
sana exeeni a—exeeni Apwiya yaahimmy’aya wira yaamwiira, ni
ophwanya etthu yeettaka vano nto otthara mwa yeeyo.

16 Vano, wopaceryani, etthu yoopacerya eniwery’aka
wuupuwela ti yoowoona. Etthu yoopacerya enwery’aka
wuupuwela mmuruni mwaka ti yoowoona Apwiya
yaakivanh’aya. Vano eyo saari miyakha, miyakha sene
sivinre, kaari mwammiravo mwaamukhaani. Ni kaarina nluku
mmatatani mwaka.

17 Vano, kileveleliwe, kinniwerya wuupuwela okathi
waawar’aka evestiitu yoorekama. Nkisuwenle sinto nyuwo
(mutthu ti mutthu a nyuwo) ohinnuwa voophiyerya wira
uupuwele okathi aximiravo axikhaani yaawarasak’aya
ivestiitu soorekama. Akavi mu anuupuwela okathi anamwane
yaawarak’aya, ayo, ivestiitu soorekama? Ahe, miyo kinniwerya
wuupuwela, mmuxaaxani mwaka mwaamukhaani iwe memmo
naakhal’ahu-mo, miyo kaamwaapasa vathi. Nto aari mutthu,
nkisuwenle aari ani, aakenle. Vano Amaama yaahihela
mukhaani—mukhoyi mukhaani wooripelela muvestiituni
mwaka. Ni miyo nkaasuwela weetta sana. Masi kaamwaapasa
nto, vano kihela ekatha aka vanakhutuni munawoni mwaya,
vano kaamulya nakhutu a munawoni mwawe eemenleene
waattamela vanapeiwa, ooraka mooro. Kinnuupuwela ame aka
ekitathaka mwaha wa yeeyo.

18 Nto vo etthu yoottharelana miyo kinnuupuwela, khino saari
miyakha miili ohoolo waya, kaarina nluku naamukhaani. Nto
kinoona wira khino kaarina miyakha soophiyaka miraru, nto
muhim’aka okathi uwo iira khino ohiphiyenrye miyakha miili.
Nto siiso hiyo naari ekintaali y’ottuli weiwo waari nipuwa
na ikhuni vaavo vaaruuhiwa-vo ikhuni n’utheereliwa. Akavi
anuupuwela mahiku ale saaruuhiwak’aya ikhuni okintaali
n’'utheereliwa? Xeeni kiwarenly’aka ekravata ohiy'ula? Miyo—
miyo kiri owaani pahi.

19 Nto okathi awo. . . Nto okintaali iwe wootheerela-wo ikhuni
waahikhala muro mwaamukhaani waavira vale, waakhuma
waaphattunwe aya. Naahikhalana ekahi ya khalayi ya nsuku
iwe veephattuweloni vaavo naarikak’ahu maasi ahu n’uhela
mmucomani wa khalayi, mucoma wa khalayi wa seeturu,
n’uruuhela vathi.

20 Kinnuupuwela emara yookiserya kaawoonaly’aka apiipi
aka, oowuuluvala ehinatthi okhwa, awo yaarina miyakha
emiya ni muloko. Nto okathi akhwiy’aya, miyo kaahaavenxa

mmoononi mwaka khwaavarela sa okathi vakhani ehinatthi
okhwa. Awo khukipatikha miyo, khwira, “Muluku oreerihe
munep’anyu, oophentiwa, okhuma vano ni mahiku othene,”
okathi akhwiy’aya.

21 Ni nkinkupali wira muthiyan’owo aahinto okhalana
e—ephaara ya ixapattho sawawe, ookhalaru. Ni miyo
kinnuupuwela kimuwehaka, ni hata kiri-ene mmiravo,
kaanirowa owoona, khula voosiisu awo yaanivenya,
voohiwar’etthu munawoni, n’uvira munakhutuni mme mpakha
veephattuweloni, orika maasi mucoma mmosa n’utthika, inawu
saya memme tu. Tivo eyo kheniwoonihani owereya, awo
arookhala mpakha ophiya miyakha emiya ni muloko. Vano (ayo,
mulopwana) awo yaari, a ikuru sana, nave.

22 Siiso nto kinnuupuwela wira awo yaarowa okileela
ipirlintu s’atithi aka awo yaattikhak’aya eri-ene mmiravo.
“Nto mutokweene owo oowooniha othunku,” Miyo kuupuwela,
“anrowa owela sai mwaamp’ole?” Murapattha mwaamukhaani,
wa khalayi wa ikatthi piili, ni waahikhalana mwampa osulu
iwe. Ni yaahithikila miri miili sikhaani, khupaka exikatta, wira
eweleke. Ahe, miyo khwira. . .

23 Ahe, vano, awo khwira, “Vano, numala olya ohiyu kinrowa
wooleelani, owoonihani ipi—ipirlintu s’atith’inyu.”

Nto miyo khwira, “Vaareera.”

2¢ Vano awo yaarowa okooniha seiyo, munivukuni osulu
memmo mwaarin’aya itthu saya sipwehiwe-ene ntoko sinir’aya
atokweene. Nto miyo kuupuwela, “Moota xeeni mutokween’ola
oowooniha othunku onrow’awe owela exikatt’ele?” Siiso miyo
khwaattamela vaavale khwira, “Piipi,” Miyo Khwira, “vano,
mulipelele, oophentiwa, kinoowela va kookhaliheryeni.”

’

25 Awo khwira, “Mweemele iwo.” Awo khuwela exikatt’ele
ntoko nrei. Awo khwira, “Ahe, murweeke!”

Nto miyo khwira, “Vaareera, Piipi.”

26 Miyo kuupuwela, “Oh, wulu, miyo kawerya-ru okhala
siisaale, ikuru soowaatta siisa mwa miyo onamwi ni miyakha
emiya ni muloko!”

27 Vano, nto miyo kinnuupuwela Kkiri-ene veephattuweloni
vaava, ni kaahikhalana nluku kaamuriha siisaale, vamaroveni,
kitthunaka omooniha muhim’aka moota kaarin’aka ikuru. Vano
aahikhala mwaapalame aakilanthi vamwirini ni aamwiipa,
wiipa pahi, sapiya mwamukhaani wala etthu siiso. Nto, sapiya
mwaamukhaani, miyo koona wira aalavula ni miyo. Nto miyo
kirukunuwa kimwiiwelela, vano mwaapalame owo khuvava,
nto Nsu nimosa khwira, “Nyuwo munrowa oviriha epantte
yuulupale ya makhalelo anyu vakhiviru wa muttetthe mmosa
oniihaniwa New Albany.”

28 Onikhala imiilya tthaaru [5 Km] ni vatthu kileliwaka.
Kaahirowa, vavinry’aya okathi woophiyaka mwakha ohoolo
waya, nipuru nenlo, kihuupuwelelaka wira khaamukhalakhala
kirowaka. . . New Albany. Mwa makhalelo, moota itthuiye. . .

29 Vano, nwehe, atthu aka khiyaari anatiini. Atithi aka n’ame
aka khiyaarowaka okereja. Ehinatthiiyo, awo yaari aKatolikaa.

30 Mwaamusulu aka okilanthi muumu okilanthi vaava nipuro
nlo ohiy'ula, woona waka, nkisuwenle. Owo natoropaa.
Miyo kinoomuvekelela. Owo muKatolikaa yoowo-ene, nlelo
muKatolika. Nto nsana ohiyu, okathi waari-awe va khoona itthu
iye sa Muluku, owo eemenle vale vaplataforma. Owo khwira,
eemenle-ene vale, nto owo khwira, “Taata Bill?” Owo aari ilapo
s’okhopela okathi munci-ene, khwira, “Okathi woonaly’aka
ele...” Khwira, “Ele—ele kheniiraneya mukereja Katolika.”
Owo khwira, “Ele. . .Miyo—miyo kookupali, Taata Bill, nyuwo
muhaana exariya,” owo khuhimya.

31 Nto siiso miyo khwira, “Oophentiwa, nkihiyo miyo kirina
exariya, t'Uwo orina exariya. Moone, Owo t’orina exariya.”
Nto siiso owo khwira wira owo. ..Miyo khwira, “Vano, miyo
nkinoovekelani wira hat’etthu, Melvin, masi mmurumeele Pwiya
Yesu Kristu paahi ni murim’anyu wothene. Murowe nipuro
pi nipuro muntthun’anyu. Masi mukupali wira mmurimani
mwanyu wira Yesu Kristu ooyariwa vasya, moone, mmurimani
mwanyu. Vano murowe khula ekereja entthun’anyu numala
yeeyo.”

32 Vano, masi atthu yaari miyo kihinatthi yaari aKatolikaa.
Atithi aka a mwIrlanda ni ame aka yaari mwIrlanda. Othikileya
omosa okhanle wa ephome y’olrlanda, apiipi aka yaari Muhinti
Cherokee. Ame aka t’amakhuli maili. Nto siiso nto miyo. ..
wa miyo, nlo ti nawaka...nloko nahu, vavinry’aya mararu
noomalamala. Masi iwo t’'uthikileya omosa paahi w’okhala
mwlrlanda voomalela, Harvey ni Branham yaari masina
ookiserya. Nto vo ottuli waya naari Lyons, nenlo nri mwIrlanda
nlelo. Nto vo awo othene yaari aKatolikaa. Masi yoomi, hiyo
khinaarina hata elimalelo wala hata mwiixuttiho wa etiini
nnakhala, ntoko anamwane.

33 Masi soovaha iye, soowoona iye, kaanoona soowoona okathi
ule ntoko siiso sinoon’aka vano, ti yeeyo, okhala wira soovaha ni
wiihaniwa sinikhala woohirukunuxa murima. Iwo osuwela wa
khalayi wa Muluku, Muluku iiraka etthu. Mwa makhalelo aka
miyo kaanoova ohimya etthu wa yeeyo.

3¢ Nyuwo moomusoma wahala aka muliivuruni naamukhaani
nniihaniwa Yesu Kristu Mmosaru Nsana, Olelo, Ni Mahiku
Othene. Kinoona wira eri muhina wa iliivuru kamosa
kamosa, iya sikina. Ti siiso, Gene? Eri mwa yeela, eliivuru
yoomalela—yoomalela, mu—muliivuruni erin’ahu vano? Ti,
Wahala A Makhalelo Aka? Kinoona wi ti yeelo. Nto okathi

hiyo naarin’ahu. . .Eyo kahi yootikiniha? Iliivuru saka yoomi,
nave nkinasomeke, yoomi. Masi mutthu mukina onoolepa, vano
nto eyo etthu paahi awo akunx’aya mmuthukumanoni. Miyo
kiniviraka mwa yeeyo, tivo okathi wothene kinweherery’aka
etthu ekina wiiraneya. Vano, nto, iyo ti sooreera, miyo koosoma
ipantte kamosa kamosa wa seiyo vano, va ni vale, kweekwee
kinikhalan’aka okathi.

35 Nto vano, khula enamuna, ntoko mwa—mwammiravo,
nyuwo moosuwela yoowoona moota yaalavunly’aya ni miyo,
kaarina miyakha soophiyaka mithanu na miili, nto yiirale,
“Muhiwurye hata muhimulye sona nnakhala ohonona erutthu
anyu mwa khula enamuna, onookhala muteko wira nvare
mwannuwa vale.” Ni nyuwo muhiiwa eyo ohimmwa muliivuruni.
Ahe, ti yeeyo. Okathi wothene khutthikela ekhumelelaka.

36 Okathi okhanly’aka murumeyi, ahe, nto eyo—nto eyo
vekeekhai khupacerya okhumelela okathi wothene.

37 Nto miyo ohiyu umosa kaahimoona Pwiya ahu Yesu.
Miyo kinihimya ela n’utthuniheriwa, kookupali, wa Eroho
Yowarya. Nlaikha n’Apwiya nle ninrwa kahi Pwiya Yesu.
Nlo khaninlattana ni Yoowo mwa yoowoona yeeyo. Maana,
yoowoona koonne aka ya Pwiya Yesu, Owo aari Mutthu
mwaamukhaani. Owo khaari...Miyo kaahikhala omatta,
kaavekelelaka atithi aka. Nto kitthikela mpaani kimmathi
voolilini, nto ohiy'ule kaaweha awo nto miyo—miyo khwira,
“O Muluku, muwoopole!”

38 Ame aka yiira yooponwe ene ni kaahaapatisa. Nto miyo
kuupuwela, “Oh, atithi aka khanreere owurya.” Nto miyo
kuupuwela, “Kaawerya paahi owiiriha awo omukupali Pwiya
Yesu!” Miyo khikhuma, kimmaathi voolilini mwaamukhaani wa
khalayi okatthi iwe ya owiitho, waattamela vamukhora.

39 Nto Etthu emosa khukiirela, “Nvenye.” Nto miyo khuvenya,
kirowa keettaka, kitthikela ematta ele ottuli waka, ematta emosa
ya khalayi y’artemiisiya.

40 Nto memme, keemenleene voohivikana inawu muloko
[3m] wa miyo, aahikhala Mulopwana mmosa; aawanre
ikuwo sootteela, Mulopwana mwaamukhaani; aarina miyoono
Sawe sowiikimanya so; ireru, sookhuveya; ikharari mpakha
mmakhatani Mwawe; nto Owo aaweha n’ixeri vatthu kaari-
aka, siiso; mukhalelo mmosa ntoko wa murettele. Masi miyo
nkaawerya osuwela sana, moota inawu Sawe, nimosa ottuli
wa nikina. Ni ettheku erumaka, nlaya Nawe niveveleyaka,
artemiisiya oveveleyaka n’ittheku.

41 Miyo kuupuwela, “Vano, nwehererye minutu mmosa.”
Miyo khwiiluma. Miyo khwira, “Vano, miyo nkirumpe.” Nto
miyo khuurama, khumphela artemiisiya ole vakhani, nyuwo
moosuwela, khumwiiriha ntoko mpuntelo wa maino. Miyo
kimuhela mwaano mwaka. Khuweha ottuli kiwehaka empa.

Miyo khwira, “Nnari, miyo kaari vale kaavekelelaka atithi
aka, nto Etthu emosa khwira kikhumele ota nno, nto va
oniphwanyaneya Mulopwan’ola.”

42 Miyo kuupuwela, “Ole onikhala ntoko Pwiya Yesu.”
Miyo kuupuwela, “Kiireke ti yoowo?” Owo aaweha paahi,
aaweha oluluwanyaka vaavo emp’ahu eri-aya vano. Vano miyo
kirukunuwela epantte ela nno wira koone sinto kaamuwerya
omoona Owo. Ni kaaniwerya woona epantte emosa y’ekhove
Awe siiso. Masi Owo. . .Miyo kaahaana orukunuwela voomalela
epentte ela nno wira kimoone. Nto miyo khwira, “Hum!”
Owo nnakhala wiittikinya. Nto miyo kuupuwela, “Kinoona
wira kinoomwiihana.” Nto miyo khwira, “Yesu.” Nto Owo
vairaly’awe, Owo khurukunuwa khuweha siisaale. Eyo yaari
yothene kinuupuwel’aka, Owo ookonle miyoono Sawe paahi.

43 Khaavo hata muratti mulaponi onwerya opaka elatarato
Awe, mukhalelo w’ekhove Awe. Yooreerexa kitonko aka woona
tile ya Hofmann Muru wa Kristu orineene Miyakha Miloko
Miraru mni Miraru, miyo kihaana mwa iliivuru sothene ni
itthu sothene sinrumeel’aka. Eyo okhala wira eyo t’ekhanle
yoolattanexa ni yeeyo, nto siiso...wala yoohalela olikana,
yoolikanexa yaakhanle ookhalaka.

4 Owo aakhala ntoko, Mutthu, wira Owo aalavunle-ru,
olumwenku waamuphiya woomaleloni, nave nlelo n’uphenta
munci-ene ni oreera murima mpakha nyuwo—nyuwo. . .miyo
kaarimuurama paahi. Nto oriki-oxaru, kaaphwanyaneya vaxiye
ene, n’ikamisa y’epicaama enanne ene ni maithori, okathi
kiisuupuwenly’aka, keettaka, kitthikelaka owaani, kiviraka
mmatta mw’artemiisiya.

45 Miyo kaahimuleela eyo murumeyi mmosa mmpatthani aka.
Owo khwira, “Billy, Eyo enimookhalihani oovahuwa.” Owo
khwira, “Owo ti xetwani.” Ni khwira, “Muhiivelavelihe n’itthu
siiso.” Miyo kaari murumeyi muPatisata okathi ene yoowo.

46 Ahe, miyo khurowa wa mpatthani aka mukina a khalayi.
Khukilaathi khimutharihela Yeeyo. Miyo khwira, “Munna,
munaanyiheryani wa Yeeyo?”

47 Owo khwira, “Ahe, Billy, miyo kinimooleelani.” Owo
khwira, “Miyo kookupali wira mwaatthunaka wiinanela ekumi
anyu, mulaleeryeke paahi ele eri mBibiliani mu, mahala
a Muluku ni sikina, miyo nkaakhanle oottarelelaka etthu
yoowoka, etthu ntoko eyo.”

48 Miyo khwira, “Mulopwana, nkintthuna ottarelela etthu
yoowoka.” Miyo khwira, “Etthu emosa paahi entthun’aka
osuwela wira exeeni ila.”

49 Owo khwira, “Billy, miyakha sivinre saahikhalaniwa itthu
iyo mukereja. Masi,” khwira, “arummwa vamalamanly’aya, itthu
iyo simalamanle vamosa.” Ni khwira, “Vano etthu emosa hiyo

erin’ahu eni. . .etthu p’itthu enttharana n’itthu seiyo,” khwira,
“enikhala ottarihela minepa, axetwani.”

Miyo khwira, “O Munna McKinney, munihimya ekweelii?”
Owo khwira, “Ayo, mulopwana.”
Miyo khwira, “O Muluku, mukimorele ikharari!”

5%  Miyo khwira, “Miyo—miyo. . .Oh, Munna McKinney, nyuwo
munni—nyuwo munnitthuna okhala ni miyo mmavekeloni
wira Muluku ahikhalakhale atthuniheryaka eyo okikhumelela?
Nyuwo moosuwela wira miyo kinnimphenta Owo ni nkintthuna
ovonya mwa itthuiya.” Miyo khwira, “Nvekele ni miyo.”

51 Owo khwira, “Kinoovekela, Munna Billy.” Nto siiso hiyo
khuvekela weiwe wene mpa—mpani mwa mapastore.

52 Miyo khwaakoha arumeyi anci-ene. Etthu ene yeeyo
yaanirwa. Nto miyo kaanoova waakohasa, ’okhala wira awo
yaarowa wuupuwelaka wira miyo kaari xetwani. Tivo miyo—
miyo nkaatthuna okhala siiso. Kaanisuwela wira mmurimani
mwaka yookhala yiiraneiye. Vano, ti yeeyo tu, yaahi—yaahikhala
etthu mmurimani mwaka yiiraneiye. Ni nkaatthuna okhala siiso,
nnakhala.

53 Vano sivinry’aya miyakha, kaahiiwa nihiku nimosa iwe
ekereja Patista Yoopacerya weiwo kiir’aka mpantta okathi uwo,
kaahimwiiwa mutthu iirale, “Ei, nyuwo mwaahaana orowa
owiiwa masantu ale oophirikeya nsana ohiyu.”

5% Nto miyo kuupuwela, “Masantu oophirikeya?” Nto
mpatthani aka mmosa, Walt Johnson, oniipa vathi-vathi, nto
miyo khwira, “Mwiinre sai, Munna Walt?”

Owo khwira, “Nikhuru n’aPentekosite ale.”
Miyo khwira, “Exeeni?”

% Owo khwira, “aPentekosite!” Khwira, “Billy, nyuwo
moonneru nenlo,” khwira, “awo yaamuphirikeyasa vathi
siiso etuphasaka osulu ni vathi.” Ni khwira, “Awo ahimanse
wira yaahaana olavulasa mwa enamuna emosa ya ilavulelo
soohisuweliwa ahiso awo—awo khayooponwe.”

Nto miyo khwira, “Eri vai yeeyo?”

56  “Oh,” khwira, “muthukumano mwaamukhaani wa
muheemani iwe, epantte ekina ya oLouisville.” Khwira, “Alipa-
ooriipa, vekeekhai.”

Nto miyo khwira, “Ah-ha.”
Nto owo khwira, “Aakhala akunya anci-ene iwe.”
Miyo khwira, “Awo ahiira yeeyo, nave?”
Khwira, “Ayo, ayo! Ahiira, nave.”
57 Miyo khwira, “Ti yootheiha, atthu aniitapanya mw’etthu

siiso.” Miyo khwira, “Ahe, kinoona wira hiyo nihaana okhalana
itthu iyo pahi.” Ettiminku emosa voosiisu, nkikhalakhala

kiliyalaka. Owo aakhuura nipattuuxa nimosa na nikatamphe
noowuuma na erarance mwaha w’opunakeliwa aarin’awe, ni
kinniwerya hata woona sana ntoko wira waari nsana. Nto miyo
kuupuwela, “Elavulasaka, etuphaka osulu ni vathi, inamuna
xeeni sa itiini sinrowa okhalaniwa ohoolo?” Nto siiso miyo—miyo
khutthikela kirowaka.

58 Ohoolo waya, kimusuwela mulopwana mmosa mutokweene
khino ori mukereja muumu naanaano, ahiso owo aari muumu
mukereja, oniihaniwa John Ryan. Nto miyo kimusuwenle
nipuro nlo. . . Mwaapar’owo mutokweene orina ireru n’ikharari
soorekama, nto siiso owo ori-ene vaava. Miyo koona wira owo
aari a Benton Harbor nno, Mpaani mwa David.

59 Vano awo yaahikhalanasa empa oLouisville. Miyo kaatthuna
waaphwanya atthu awo, nto yithaniwaka Exikola ya Maprofeta.
Vano miyo khuupuwela wira kinoorowa koone yaari exeeni
iyo. Ahe, nkaamonne hata mutthu ophirikeyaka vathi, masi
awo yaarinasa miixuttiho kamosa kamosa sootikiniha. Nto ti
weiwo kaamusuwenly’aka mulopwana mutokweene ola, owo
khukilattula wira kirowe owanny’awe.

60 Miyo khurowa wira kiitthyuuwe. Vano miyo khukhala iwe
nihiku nimosa, nto kitthikela owanny’awe nave owo aahikhuma,
nto owo aaronwe nipuro nlo wu oIndianapolis. Khwira, “Apwiya
yaaroomwiihana,” amwaar’awe.

Miyo khwira, “Nyuwo munihimya wira munoomuhiya
mulopwan’ole osonyowa siiso?”

61 Awo khwira, “Oh, awo amurumeyi a Muluku!” Muthiyana
mutokweene owo owooniha othunku okhwiye isumana iye
sivinre, miyo kirimwiiwa. Ni owo aari oowiivaha wa yoowo.
Wulu, owo ti muthinto wa muthiyana ontthuneya okhalana! Ti
yeeyo. Ohivonya wala ovonya, mulopwana ookhalana exariya
khula enamuna! Miyo khwira. . .Ahe, miyo kaahisuwela wira
awo. . .

62 Vano owo. ..Munna Ryan, muri vaava? Khokhanle vaava.
Owo aari nihiku nikina, khaari yoowo, amiravo?

63 Ahe, awo ankhala paahi n’ile anwery’aya ophwanya paahi,
vano owo Kkhaarina hat’etthu y’olya mpaani. Ti yeeyo. Nto
miyo kaahiphwanya ihopa kamosa kamosa iwe vantthiyani
naamukhaani, ahiso nttaara, oMichigan, khutthika—nto
khutthikela nipuro nenlo. Vano awo hata khayaarinasa makhura
a kuluwe mpaani, kiireke makhura, wira yaapeele ihopa. Nto
miyo khwira, “Awo yoohin’yeni muhirina hat’etthu mpaani?”

Khwira, “Oh, masi awo amurumeyi a Muluku, Munna Bill!”
Khwira, “Awo. ..”

6¢  Nto miyo kuupuwela, “Ahe, Muluku areerihe murim’anyu.
Munna, kinookhala sana vakhiviru ni nyuwo.” Ti yeeyo.
“Vakhala wira munnaattittimiha aiy’anyu siiso, miyo koolikana

wiitakaniha n’ukhala ni nyuwo wa yeeyo.” Ti yeeyo. Ninaatthuna
axithiyana tho siiso olelo, ni alopwana anci-ene anaattittimiha
axaar’aya siiso. Ti yeeyo. Aamukhala Amerika ooreerela
vaakhanle wira axiiya n’axaara yaaniphitaana siiso. Ohivonya
wala ovonya, mukhale ni yaawo. Khiwaarowa okhala omwalana
vanci-ene.

65 Vano hiyo—hiyo khurowa o...Nto miyo khukelela ohoolo.
Nto kirowaka owaani, yaari etthu yootikiniha, kaatthika
kiviraka oMishawaka. Vano kaahoona ikaa—ikaaro sikhaani sa
khalayi vano, seemexiwe ene mphironi, sinithaniwa. . .mapawe
maalupale mwa seiyo yaahimya wira, “Yesu Paahi.” Miyo
kuupuwela, “Exeeni eni... ‘Yesu Paahi, ele ehaana okhala
y’etiini.” Nto miyo khurwa nno ni nno yaahikhala acinka yaarina
yeeyo mwa yaawo, “Yesu Paahi.” aCadillac, aFord Muthinto-T,
itthu sothene, “Yesu Paahi” mwa seiyo. Miyo kuupuwela, “Ahe,
kinnitikinihiwa exeeni ile?”

66 Vano miyo khurukunuwa kittharaka yeeyo; khuphiyerya
osuwela, wira waari muthukumano w’etiini, atthu ekonto
n’imiya thanu mpakha ikonto piili vale. Ni kaaniiwa onyakula
iwe wothene ni otupha, ni meettelo yaawo. Miyo kuupuwela, “Ei,
va ti vatthu onrow’aka woona ele ekhanle masantu oophirikeya.”

67 Vano kaahikhalana Ford aka a khalayi, nyuwo moosuwela,
yoowo kaahimy’aka wira aaneetta imilya miloko miraru [48
Km] khula ewoora, muloko ni thanu epantte ela ni muloko
ni thanu osulu ni vathi epantte ela. Vano miyo kimweemexa
epantte emosa, miyo. . .vaphwannye aka nipuro n’omupweha-
vo, kikhuruwela ephiro. Khuvolowa, khuweha mapuro othene,
n’athu othene yeemenle ene ale yaawerya weemeela. Kaahaana
oweha vasulu vamuru aya. Nto awo yaamunyakulasa, ni
yaamutupha, n’'umora, yiirasaka siiso. Miyo kuupuwela, “Uau,
uhm, atthu xeeni ala!”

68  Masi okathi waakhalax’aka vale, kaamutepa woona sana.
Miyo kuupuwela, “Enikhala ntoko yooreera.” Miyo kuupuwela,
“Khiyaavo hat’etthu evonyeiye n’atthu ale. Awo khavahuwanse.”
Kipacerya olavula n’amosa amosa a yaawo, vano awo—awo yaari
atthu ooreera murima. Tivo miyo khwira. . .

69  Ahe, vano, ole muthukumano yoole kaaronwe aka kikhala
ohiyu wothene ohiy’ule, nto mmeeloni mwaya khuvolowa. Ni
nyuwo mookiiwa miyo ohimya eyo mwa wahala a makhalelo
aka. Kaari vaplataforma n’arumeyi emiya ni miloko mithanu,
wala imiya piili, nto khino oovikana, vano awo yaatthuna wira
atthu othene evenye paahi ehimye otthu yaakhum’aya. Nto
miyo khwira, “Namalaleya William Branham, Jeffersonville,”
khukilaathi, “muPatista,” siiso, khukilaathi. Khula mmosa
khuhimya otthu aakhumme awe.

70 Vano voosiis’ule woottharelana okathi ovolonw’aka mme. . .
kaarumpe mmatta ohiyu wothene ohiy’ule, khuphita ekalsa

aka eriyari ya ikhukulu piili sa Ford, nyuwo moosuwela, nto
miyo—miyo. . .ekalsa ya khalayi ya nxotte yookhalana malepa,
ekamiseeti yaamukhaani, nyuwo moosuwela. Vano voosiisu
wootharelana miyo khurowa vamuthukumanoni, kiwanreene
ekamiseeti aka yaamukhaani. Kaahirowa. . .

71 Nkaarina itoolare soovikana tthaaru, ni kaahaana
omuthuma kasolina oophiyerya wira kirowe owaani. Nto vo
miyo—miyo khuthuma iphawu kamosa kamosa, saari sa khalayi,
nyuwo moosuwela, masi kaahikhala sana. Vano miyo khurowa
vampompeni, khurika ekoopho ya maasi, nyuwo moosuwela,
vano iyo saari soosiva. Vano miyo kaaroonaaniha vakhani, vano
khulyaka voosiisu.

"2 Vano, kaamuwerya olya n’awo, vano, awo yaalya vara vanli
khula nihiku. Masi nkaawerya ohela hat’etthu mwa soovaha, tivo
miyo nkaatthuna—nkaatthuna olya voothuma waya.

73 Siiso nto miyo—nto miyo khuvolowa mme voosiis’ule, awo
khwira...Kihaana ohimya epantte ela ya yeeyo. Nto siiso
miyo khuvolowa mme voosiis’ule, nto awo khwira, “Hiyo
nnimphavela William Branham, namalaleya mmosa mmiravo
aari vaplataforma nsana ohiyu, muPatista.” Khwira, “Hiyo
nintthuna wira owo oruuhe mutthaka voosiis’ula.” Miyo khoona
wira yaamukhala yoorika wa miyo, muttitthi ule w’atthu, miyo
muPatista. Vano miyo khuurama vakhaterani vaka. Kaawanre
ekalsa ya nxotte ya malepa; nyuwo moosuwela, ni hiyo
naaniwaraka ikuwo s’arumeyi, tivo...Nto miyo kaakilanthi
ottuli vakhaterani so. Vano owo khukoha imara piili wala
tthaaru. Ni kaakilanthi vakhiviru va munna mmosa ooriipa.

4 Nto etthu awo yaakhalanenly’aya muthukumano aya epantte
Onikela epheyo, okhala wira waahikhala ovalaana okathi ule
Okuusini. Tivo khivaaweryaneya okhalana Okuusini.

7”5 Vano miyo kaaniikoha “Yesu Paahi” ila yaari mwaha wa
xeeni. Nto miyo kuupuwela, “Vakhalru wira ti Yesu, ti vooreera.
Vano khivanvirikana sinto ti. . . moota eri-aya, vakhalaru wira ti
Yoowo.”

6 Vano miyo khukilaathi vale okathi vakhani khwaawehasa,
nto siiso khwiihana-tho imara piili wala tthaaru. Nto munn’ola
ooriipa khukiweha, owo khwira, “Nyuwo muunimusuwela
yoowo?” Miyo—miyo—miyo...Wooniheriwa waari vaavale.
Khivaaweryaneya omoototha mulopwan’owo, miyo nkaatthuna.

Miyo khwira, “Nwehe, munna. Ayo, miyo kinnimusuwela.”
Owo khwira, “Ahe, mmurowele.”

" Miyo khwira, “Ahe, miyo—miyo kinimooleelani, munna,”
Miyo khwira, “Miyo ka yoowo. Masi, moone,” miyo khwira,
“nwehe, miyo. . .ekalsa ela ya nxotte ya malepa.”

“Nwele vale.”

8 Nto miyo khwira, “Nnari, nkinwerya owela vale,’
miyo khwira, “kiwanreene ekalsa ela, siisa, ekamiseeti ila
yaamukhaani.”

Khwira, “Atthu ale kharina nata n’iwarelo anyu.”

7  Nto miyo khwira, “Ahe, nwehe, muhihimye. Munniiwa?”
Miyo khwira, “Moone, miyo kirina ekalsa ela ya nxotte ya
malepa, nkintthuna owela vale.”

Khwiiriwa, “Ookhala onsuwela vatthu ori William
Branham?”

Owo khwira, “Ola ori va! Ola ori va!”

80 Oh, wulu! Owiitho waka oxeeryale ene sana, nyuwo
moosuwela; nto kihiwanre hata ekravata, nyuwo moosuwela;
ni ekamiseeti ila yaamukhaani, nyuwo moosuwela, ni miyoono
sookhuveya so. Nto miyo khuwela kiviraka vale, ni maaru aka
ekivihaka. Kiira kihinatoko okhala vamikrofoonini.

81  Nto siiso khupacerya olaleya vasulu vale, vano kikuxa
yoosoma emosa, nkinkhakhala kiliyalaka, “Thaaciri uwo
aahivenxa maitho awe omooroni, vano aahinla.” Miyo, imara
sinci-ene, kinlaleya itthu tthaaru sikhaani siiso, “Rwaani,
mmoone mulopwana mmosa,” “Nyuwo munaamini ila?” wala
“Vano owo aahinla.” Vano miyo khukhala kiiraka, “Khaavo
hata maluwa, vano nto owo aahinla. Khasikhanle mithukumano
sa mavekelo, vano owo aahinla. Khakhanle anamwane, vano
owo aahinla. Khasikhanle isipo, vano nto owo aahinla.” Vano
kaahinla.

82 Vano vamanly’aya sothene, vano, wulu, awo paahi...
othene aya khukirukurerya, etthunaka wira kirwe okhaliha
muthukumano wa yaawo. Nto miyo kuupuwela, “Vano, khino
miyo ka santu oophirikeya!” Munnona? Siiso miyo kuupuwela,
“Khino. . .” Moone, awo yaari aathu ooreera murima.

83 Vano miyo kikhuma vale. Mulopwana mmosa aawanre
ipoota sa namasukiha inyompe, ni exapheyo yuulupale ya
namasukiha inyompe, miyo khwira, “Nyuwo mw’ani?”
Owo khwira, “Miyo ka Mukhulupale Lexe lexe a oTexas.”
Miyo kuupuwela, “Ahe, yaakhala ntoko. . .”

8¢ Mutthu mukina khurwa owanre ene ikalsa iya sookhuveya
mpakha mmakuthani, nyuwo moosuwela, saawareliwaka
omuttikha kolfi, ni ikamisoola iye sikhaani sa jersey.
Owo khwira, “Miyo ka Reverendu Lexe lexe a oFlorida.
Mwaamutthuna orwa okhalana...”

85  Miyo kuupuwela, “Kiri owaani pahi, wulu, n’ikalsa ela ya
nxotte ya malepa ni ekamiseeti. Vaareera tu.”

86 Vano, nyuwo moomwiiwa wahala a makhalelo aka itthu
iya, tivo kinimweemela va kooleeleni etthu kihinatoko aka
wooleelani khalayi. Etthu yoopacerya, kintthuna kookoheni. . .

Kaahala ohiya eyo. Miyo nkinahimyeke eyo v’atthuni khalayi,
kookhalaru. Nyuwo mwakilipiheryaru wira munnikiphenta
ni munootthuna okiphenta siiso kamala ohimya ela ntoko
kihinatthi ohimya, nvenxe ntata. Vaareera. Owo ti natiri anyu,
kinimoovarelihani.

87 Kikilanthi-ene = vamuthukumanoni  ohiy’ule, okathi
yiipas’aya isipo saya awo yaanoopasa ikuphi. Ni yaaniipasa,
“Miyo...” Esipo ele yaamukhaani, “Koosuwela wira yaari
Ephome. Koosuwela wira yaari Ephome.” Ni yaanitthimakasa
nno ni nno munvireloni, ni itthu sothene, ni ekhuwelasaka ni
yattottopelaka Apwiya. Miyo kuupuwela, “Eyo enikhala ntoko
yooreera wa miyo.” Kipacerya. ..

8 Nto awo okathi wothene yaahimya Miteko, Miteko 2:4,
Miteko 2:38, Miteko 10:49, sothene iyo. Miyo kuupuwela, “Vano,
eyo Yoolempwaa! Vekeekhai miyo nkinatoko woona Eyo siiso
khalayi.” Masi, oh, murim’aka waamukiviha, kuupuwela, “Ela
ti yooreera!” Koona wira naari nikhuru na masantu oophirikeya
okathi waasuwenly’aka emara yoopacerya, nto kuupuwela, “Oh,
wulu! Vano awo nikhuru na malaikha.” Moone, muupuwelo aka
khurukunuwa naanaanoru.

89 Vano voosiisu woottharelana Apwiya akivahaly’aya oreeriwa
nno wuulupale w’okhalana mithukumano iya, miyo kuupuwela,
“Oh, wulu, kinimwiitakanxa ni muttitthi ula w’atthu! Siiso
okhanle ene ole wiihaniwaka ‘mMetotista onikhuwela.’
Aroorowasa ohoolo vakhani paahi,” miyo kuupuwela. “Alakela
ti yeeyo.” Vano kuupuwela, “Ahe, miyo Kka...vekeekhai
ennikisivela. Oh, yookhala etthu mwa yaawo miyo enikisivela,
awo t’owiiyeviha ni oosivela.”

9  Vano etthu emosa kahaawery’aka osuwela sana waari
olavula iwe ilavulelo, eyo yaanikitikiniha. Nto miyo. . . Nrowe
niire ntoko, okhala mulopwana mmosa, okilanthi va ni mukina
va, vano awo yaari ahooleli a nikhuru nlo. Ola mmosa aanivenya
n’ulavula ilavulelo, ola aamutaphulela ni aanihimya itthu sa
muthukumano ni sikina. Miyo kuupuwela, “Wulu, awu, kihaana
osoma eyo!” Siiso nto awo yaanakakhanyana, yaanimmorela
ola nave nto n'umutthikela ole; nto khula mmosa aanilavula
ilavulelo, n'utaphulela. Ekereja yothene yaanilavula, masi
khiyaakhala ntoko otaphuleliwa waarwa w’axilopwana ala aili.
Vano, kaahoona wira awo yaakilaathanse vakhiviruxa mmosa
ni mukhw’awe, kuupuwela, “Oh, wulu, ale ahaana okhalasa
Malaikha!” Vano kikilanthi ene ottuliiwe. . .

91 Enakhaleru etthu p’itthu (nyuwo moosuwela) miyo
kahaawery’aka osuwela sana, Eyo yaanirwa mwa miyo. Ni
kookhalana enamuna y’osuwela itthu Apwiya yatthunaru
wira kisuwele, nyuwo moosuwela. Nto miyo nki...Tivo
miyo Kkiniir'aka wira nkinahimyeke ela, khalayi v’atthuni.
Miyo kaatthunaxaka osuwela etthu, Apwiya imara sinci-ene

annikileela itthu iya. Yoovaha ekhanle mwaha wa yeeyo, moone.
Vano eyo khenihimeya ohoolo w’atthu, enikhala ntoko orihelela
maluku anyu oowaarya ikuluwe. Ela etthu yoovahereriwa,
yoowaarya, nto nyuwo khamuntthuna wira siiso. Vano, Muluku
onookikhaliha oowaakhula. Ntoko kilavulaka n’axinna ni
sikina, nkaarowa otthuna osuwela etthu yootakhala ya munna.

92 Okathi mmosa kikilanthi ene vameesa ni mulopwana
mmosa, owo okipwehenrye ene moono awe, khwira, “O Munna
Branham, kinnoophentani.” Nto miyo khukhala koonaka etthu
weetta. Miyo kimuweha. Owo khaakhanle ookileela eyo; miyo
kaanisuwela wira khaakiphenta, moone, ’okhala wi yaari vaavo.
Owo vekeekhai aari na mirima miili, vakhala wira ootoko
okhala, moone, nto vaavale vene ni moono awe okipwehenrye
ene miyo.

93 Miyo khwira, “Ahe, vaareera,” khurowa. Nkintthuna
osuwela eyo. Kinnamputi omusuwela ntoko sinimusuwel’aka,
ntoko munn’aka, n’uhiya eyo ovira siiso. Omuhiya Muluku
wira enihaleela. Munnona? Ni nkintthuna o...nkinsuwela,
nkintthuna osuwela itthu iyo.

9% Nto imara sinci-ene mwa itthu iya, kahi vaava mukereja.
Kinikilaathi vasaala, kinikilaathi murestaurante, nto Eroho
Yowarya enookileela itthu sinrowa okhumelela. Aakhala atthu
vaava ansuwela wira eyo ekeekhaii. Kinikilaathi owanny’aka ni
wira, “Vano, paasopa, yookhala ekaaro enoorwa naanaano.
Onrowa okhala mutthu lexe lexe. Mwaaruuhe mpaani,
maana Apwiya ahimmye wira awo yaamukhalasa vaava.”
“Naakhuruwelaka ephiro, sinookhala itthu khata sinrowa
okhumelela. Nwehe sana ekompa ele vale, okhala wira munrowa
ohalela omaniwa.” Ni moone sinto kahi siiso, moone, khula
okathi, voolikana-ene! Vano nyuwo khamuntthuna wiirihelaxa
mwa yeeyo, okhala wira nyuwo mwaamu. ..Eyo—eyo ti...
Nyuwo munoowerya orumeela, ti yoovaha ya Muluku, masi
muhaana oweha sana etthu enrumeelan’anyu yeeyo. Muluku
onimookhalihani oowaakhula.

9 Nkanweheni Moise. Moise aari mutthu oorummwa ni
Muluku. Munnaamini yeeyo? Ootthommwa, ootthokihiwa
khalayi-ene, ni ookhalihiwa profeta! Vano Muluku khimuruma
iwe, khwira, “Rowani mwalavule ni mwala,” waamanly’aya
omaniwa. Khwira, “Rowani mwalavule ni mwala, nto owo
onookumiha maasi aya.”

96  Masi Moise, ooviruwa, khurowa vale khumana mwal’owo.
Maasi khuhikhuma, owo khumana-tho, khwira, “Nyuwo atthu
oohiiwelela! Hiyo nnowerya ophutula maasi vamwala vaava wa
nyuwo?”

97 Munnona etthu Muluku iiraly’awe? Maasi yaahikhuma, masi
khwira, “Welani va, Moise.” Yaari emalelo aya, moone. Nyuwo

muhaana oweha sana itthu iyo, tivo nyuwo. . . etthu muniir’anyu
ni soovaha sa Muluku.

98  Vekeekhai ntoko mulaleyi, mulaleyi ooloka a ikuru, nto
onikhuma n’ulaleerya wira akuxeke soovahiwa ni musurukhu
paahi, Muluku onoomukhaliha oowaakhula mwaha wa yeeyo.
Ti yeeyo. Muhaana oweha sana etthu eniir’anyu ni soovaha
sa Muluku. Nto, wala otthuna okhaliha nttittimiho muulupale
wala nsina nuulupale na ekereja emosa, wala nsina nuulupale
wa yoowo mmansawe. Kaanamputi okhalana muthukumano
w’ohiyu miili wala miraru n’'urowa nipuro nikina, n’ukhala
oowiiyeviha, n’ukhala oowiisumaaliha. Ni nyuwo moosuwela
etthu enihimy’aka. Ayo, mulopwana, khula okathi mukhale
nipuro Muluku vanwery’awe ohela ntata Nawe mwa nyuwo.

Ela Ekumi ya muhina vano, muupuwele.

9 Vano nto nihiku nla, miyo kuupuwela, “Ahe,
kinimwaattamela.” Nto miyo kaari ookattyamiheya n’atthu ale,
miyo kuupuwela, “Kinoosuwela mwaha w’axilopwana ale.” Nto
vate vale vapuwani miyo kitthikela kiwaavyasaka vamanly’aya
muteko. Miyo khuwehaweha. Khumphwanya mmosa aya, miyo
khwira, “Ehaali anyu, mulopwana?”

100 Owo khwira, “Ehaali anyu!” Khwira, “Nyuwo mwa mulaleyi
ule mmiravo olaleiye voosiis’ula?”

Miyo khwira. ..Kaarina miyakha miloko miili ni miraru
okathi ule. Miyo khwira, “Ayo, mulopwana.”

Nto owo khwira, “Nsina nanyu ti pani?”

Miyo khwira, “Branham.” Nto khwira, “Nawinyu?”
101 Vano owo khukihimeerya nsina nawe. Nto miyo kuupuwela,
“Ahe, vano, vaakhanle wira kinoowerya othokosa erooho awe
vano.” Nave nlelo kihisuwelaka exeeni yiira siiso. Nto miyo
khwira, “Ahe, ti siiso, mulopwana,” miyo khwira, “nyuwo
mw’atthu mookhalana Etthu emosa va miyo kihirin’aka.”

Owo khwira, “Muhaakhela Eroho Yowarya okhuma okathi
mwaaminni anyu?”

Miyo khwira, “Ahe, miyo ka muPatista.”
102 Owo khwira, “Masi muhaakhela Eroho Yowarya okhuma
okathi mwaaminni anyu?”

103 Nto miyo khwira, “Ahe, munna, munihimya exeeni?” Miyo
khwira, “Miyo—miyo nkirina ele nyuwo othene murinas’anyu,
eyo miyo koosuwela!” Miyo khwira, “Okhala wira nyuwo
mookhalanasa Etthu enikhala ntoko ya owerya ni siiso. . .”

Khwira, “Mootoko olavula ilavulelo?”
Nto miyo khwira, “Nnari, mulopwana.”

Khwira, “Kinimooleelani vowaakuveya wira khamurina
Eroho Yowarya.”

104 Nto miyo khwira, “Ahe, vakhala wira miyo. . . Vakhala wira
ti yeeyo entthuneya wira yaakheliwe Eroho Yowarya, miyo
nkirina Eyo.”

105 Nto siiso owo khwira, “Ahe, mwahaatonko olavula ilavulelo,
khamurina.”

106 Nto otthikelaka ovaanela siisaale, miyo khwira, “Ahe,
kinoowerya waakhela vai Yeeyo?”

107 Khwira, “Nvolowe mpaani mme mpacerye ophavela Eroho
Yowarya.”

108 Vano miyo kikhala kimuwehaka, nyuwo moosuwela. Owo
khaasuwela etthu Kkiiraaka, masi owo...Miyo kaahisuwela
wira aahikhalana moonelo mukhaani wootikiniha, ’okhala
wira owo...maitho awe khupacerya okhalana maithori okathi
aakiweh’awe. Nto owo...Masi owo vekeekhai aari muKristu.
Owo vekeekhai aari muKristu, voomalela. Ti yeeyo. Ahe, miyo
kuupuwela, “Attottopeliwe Muluku, Ela eri va! Miyo—miyo
kihaana—miyo kihaana ophiya valtari vale nipuro nlo.”

109 Miyo kikhuma, kiwehaweha mapuro othene, kuupuwela,
“Kinookumanana mulopwan’ole mukina.” Nto okathi
omukumananne aka kipacerya ovaanela-no, miyo khwira,
“Ehaali anyu, mulopwana?”

110 Owo khwira, “Ei, muniira mpantta wa ekereja xeeni?” Owo
khwira, “Kileeliwe wira mwa muPatista.”

Miyo khwira, “Ayo.”

Nto owo khwira, “Nyuwo khamurina Eroho Yowarya nlelo,
mookhalana?”

Miyo khwira, “Ahe, nkisuwenle.”

Khwira, “Mootoko olavula ilavulelo?”

Miyo khwira, “Nnari, mulopwana.”

Khwira, “Khamurina Eyo.”
111 Nto miyo khwira, “Ahe, koosuwela wira nkirina etthu nyuwo

othene murinas’anyu. Miyo koosuwela eyo.” Nto miyo khwira,
“Masi, munn’aka, miyo vekeekhai kinnitthuna Eyo.”

Owo khwira, “Ahe, yookhala—yookhala etanki, yoolikane-

ene

112 Miyo khwira, “Miyo koopatisiwa. Masi,” Miyo khwira,
“miyo—miyo nkaakhenle etthu nyuwo othene murinas’anyu.”
Miyo Kkhwira, “Nyuwo mookhalana etthu miyo—miyo
kintthun’aka vakeekhai.”

Nto owo khwira, “Ahe, ti yooreera.”

113 Miyo kaatthuna omuvara, moone. Nto vakhala wira miyo. . .
Kiphiyererya ophwanya erooho awe, vano, owo aari mulopwana
mukina, vakhala wira kaahinto olavula ni namirima miili
oomora, vale ti vaari-awe mmosa a yaawo. Owo aakhala. ..

Amwaar’awe yaari muthiyana mmosa ooriipa maihi, owo
aakhala ni muthiyana ootteela maihi ni aahikhalana aana aili
ni yoowo. Aaniwurya, aanitakhaliha, aaneetta mpaare, ni itthu
sothene sikina, nave nlelo muhina mme ni alavulaka ilavulelo ni
ahimyaka s’eprofeta.

114 Nto miyo khwira, “Pwiya, mukilevelele.” Khurowa owaani.
Ti yeeyo. Miyo khwira, “Miyo kinoophwanya tu. ..Nkinwerya
otthokelela. Yaakhala ntoko Eroho Yowarya yooreera yaamora,
nave, wa namirima miili ule.” Miyo khwira, “Ehikhaleke siiso!
Ti yeeyo tu.”

115 Qviraka okathi yoola munci-ene nto, miyo kisomaka ni
kinlaka, koona wira kaawenrye-ru okhala ni yaawo khino
kaamuwerya osuwela wira yaari exeeni yothene eyo. Va ori
mmosa, muKristu ooloka; nave mukina aya, namirima miili
eekeekhai. Nto miyo kuupuwela, “Exeeni ila? Oh,” miyo khwira,
“Muluku, khino—khino yookhala evonyeiye ni miyo.” Nto miyo
khwira, kiri-ene mutthu a elipiheryo, “Eyo eno...kihaana
woona eyo mBibiliani. Ehaana okhala siiso.”

116 'Wa miyo, itthu sothene siniireya sihaana okhuma mBibiliani
mu ahiso kahi y’ekeekhai. Ehaana okhuma Mu. Yaweryaneya
wooniheriwa mBibiliani, kahi nipuro nimosa paahi, masi ehaana
orwa yothene muhina mwa Bibilia. Kihaana waamini. Ehaana
olikana wiirana ni khula Yoolempwa ahiso miyo nkinaamini.
Nto vo, okhala wira Paulo oohimya, “Nakhala nlaikha ninkhuma
Wirimu, nilaleyaka ehapari ekina, nitakhaliwe.” Siiso miyo
kinnimwaamini Bibilia.

Nto miyo khwira, “Nkinaweryeke woona etthu siisaale
mBibliani.”

117 Nuvira miyakha miili, vaamanly’aka okipweteya
amwaar’aka ni itthu sothene, kaari osulu iwe oGreen’s Mill,
nipuro naka naamukhaani na khalayi weiwe, kivekelaka.
Kaahikhala iwe mmuttuphani mwaka mahiku maili wala
mararu, yaari mahiku maili. Kikhuma wira kavire ettheku
vakhani, ettheku yooriirya. Nto vakhummy’aka vale, Bibilia aka
aari vale okhomoni wa nttoro vaavo vamphiyeya tu. Mwiri
mmosa wa khalayi waaworonwe ni ettheku, waahikhalana
ephatta mwa yoowo. Vano, nyuwo...Waahikhalana ephatta
yaarowa osulu so, ni mwiri ene omorenleene vathi. Nto miyo
kaakilaathiki kipwatunleene metto vanttoroni wvaavale, ni
kaammaathiki vate vale ohiyu, kiwehaka osulu siisaale, ntata
naka nri-ene osulu so, ni imara sikina kaanirupa kimmaathale
ene vanttoroni vale siisaale, kivekelaka. Kaanikhala vale mahiku
manci-ene, kihilyaaka wala kihiwuryaka, vaavale tu kivekelaka.
Nto kikhumela ota wira kiphwanye ettheku yooriirya, ota wa
muttuph’ole; waari wooriirya-mo, woonana-mo nipuro nle.

118 Vano nto miyo kikhumela ota nto vale aaphwanyaneya
Bibilia aka vaavo kaamuhin’ye aka-vo nihiku naavinre, vano

owo aari ookhunliwa mwa aHeperi, kapitulu 6. Nto kipacerya
osoma vaavo, “Nihiye. . .mwa. . .nitthareke makhalelo ooreera,
nihihelaka-tho mulipiheryo wa orukunuxa murima ni
miteko sookhwa ni omwaamini Muluku,” ni sikina. “Tthiri
khinweryaneya w’ale yaatonko omwaleeliwa, yaalawinhe
yoovaha ya wirimu, ni wiihaniwa,” ni sikina. Masi khwira,
“Masi miiwa ni malaxi oonanara Kkherina muteko, emalelo
aya...maasi. . .etthaya enrupeliwa epula imara sinci-ene wira
elimmwe ni etthokiheriwe etthu eri—etthu ehirina muteko, ni
miiwa ni malaxi oonanara, emalelo aya okhanle opahiwa.”

Vano Etthu khwira, “Whiissh!”

119 Miyo kuupuwela, “Ela eri va. Kinimwiiwa vano etthu p’itthu
Owo. ..Owo okivenxale va, Owo ontthuna okivaha yoowoona
naanaano va.” Kaahilipelela vale okhomoni wa nttoro vale,
khulipelela. Miyo khuvenya khwetta kirowaka nno ni nno,
ohoolo n’uttuli. Khutthika, khuhiiraneya etthu. Khutthikela
mmuttuphani mwaka tho, khuhiiraneya etthu. Keemela vale,
miyo kuupuwela, “Ahe, exeeni ila?”

120 Keetta mpakha vaBibilia vaka tho, nto, oh, Eyo khukirweela
miyo othene tho. Miyo kimuttotta, nto kuupuwela, “Exeeni eri
mme Owo ontthun’awe wira kisome?” Miyo kitthikela kisomaka
mwaha wa “orukunuxa murima wa Muluku, ni waamini,” ni
sikina, vano kisoma kirowaka mpakha vatthu Eyo yaahimy’aya
wira, “Etthaya enrupeliwa epula imara sinci-ene wira elimmwe
ni etthokiheriwe w’ele eri wira ekhale, tthiri va, masi miiwa ni
malaxi oonanara khasirina muteko emalelo aya opahiwa.” Nto,
oh, Eyo yaanikittikinya!

121 Nto miyo kuupuwela, “Pwiya, Nyuwo munrowa okivaha
yoowoona ya etthu...” Miyo kaari iwe wira kaavekele etthu
ekina.

122 Nto naanaanoru, ohoolo waka, kaahoona elapo evilikeyaka,
ni yothene yaari yoopatthuliwa. Nto va aarowa mulopwana
mmosa aawanre ikuwo sootteela, iinunle ene muru, omiseryaka
Ipyo siisa sa. Nto okathi oronw’awe, orwaaka, omalakaru
orukunuwa vantumuxani, va onoorwa mulopwana mmosa ottuli
wawe, aawanre sooriipa, ni muru awe wowuurama, omiseryaka
ipyo. Nto Ipyo sooreera simenly’aya, yaari etriku; nto ipyo
sootakhala simenly’aya, naari nthakathaka.

123 Nto vo yaahirwa eyuumu yuulupale mulaponi, vano etriku
yuuraminhe muru aya, ehalelaka okhwa, etthunaka maasi. Ni
kaahiwoona atthu othene avenxale ene matata, envekelaka
Muluku wira aveleelihe maasi. Vano nto kaahoona nthakathaka,
nuuraminhe ene muru, noowuurama nivekaka maasi. Nto okathi
ene yoole meeku maalupale khurwa nto epula khwiittheya.
Nto vaittheiye aya, etriku yaamukhaani yaakhuneiye yothene
khwira, “Whish,” khwiinuwa. Ni nthakathaka naamukhaani
epantte aya khwira, “Whish,” khwiinuwa.

Miyo kuupuwela, “Ahe, exeeni ile?”

124 Vano Eyo khurwa wa miyo. Eyo eri vo. Epula emosaru
eninnuwiha etriku, enninnuwiha nthakathaka. Ni Eroho
Yowarya emosaru enniwerya omorela vamuttitthini v’atthu,
ni ennimureeriha namirima miili siiso Eyo enimureerih’aya
mukina. Yesu ohimmye wira, “Ni mihokorokho saya
munimwaasuwela.” Kahi sinto owo onookhuwela, sinto
onootthapa, masi “ti ni mihokorokho sawe munoomusuwela.”

125 Miyo khwira, “Eyo eri vo!” “Koosuwela, Pwiya.” Miyo
khwira, “Nto eyo vakhweeli Ekeekhaii.” Mulopwan’ola. ..
Vanniweryaneya okhalana soovaha muhimusuwelaka Muluku.

126 Sjiso nto miyo—nto miyo kaanikhala oopwapwela vanci-
enexa olavula ilavulelo, moone. Masi nihiku nimosa, nto, moota
Muluku aalipihenry’awe eyo wa miyo!

127 Miyo kaamupatisa omuro, atthu aka oopacerya orukunuxa
murima, oMuro Ohio, nto mutthu anamuloko n’athanu n’aili
kaamupatis’aka, kipaceryaka omupatisa, miyo khwira, “Tithi,
siiso onimupatis’aka ni maasi, Nyuwo mmupatise ni Eroho
Yowarya.” Kipacerya o—omuhela vathi va maasi.

'77

128 Nto okathi ene yoowo eyuupuru khurwa ekhumaka wirimu
osulu, nto va khurwa Waarya weiwe, waaryelaka vathi. Atthu
imiya imiya sene mukerekhere wa muro, ewoora ya nenli
y’oxekuwa, Junho. Nto Owo khukhala vasulu vatthu kaari-
aka. Nsu nimosa khulavula okhuma memme, khwira, “Ntoko
Yohani Mpatisa aarummwe awe wira ahoolele orwa woopacerya
wa Kristu, nyuwo mookhalana. . .mookhalana Mutthaka mmosa
onrowa oruuha ohoolela wa Orwa wa Nenli wa Kristu.” Nto
waahala okiiva mwaha w’otuthuwa.

129 Vano miyo khuhokolowa, nto atthu othene vale, alipa-
ootothowiha iyuuma ni othene aya, nafarmaasiya, ni othene
aya mukerekhere wa muro. Kaahaapatisa atthu oophiyaka
imiya piili wala tthaaru oxekuw’ole. Nto okathi okuxiw’aka,
khukumihiwa mmaasini, matiyaakono n’akina khukaattamela,
awo khukikoha, khwira, “Exeeni waahimya Waarya iwe?”

130 Nikhuru nuulupale n’alipa-ooriipa a e—Ekereja Patista ya
oGilt Edge ni ekereja ya Ettheneeri y’oMeekh’aya ohitto iwe,
ni anci-ene w’ale yaari ohitto iwe, awo khupacerya okhuwela
voonaly’aya eyo wiiraneya, atthu khuhileya.

131 Mwali mmosa keerenry’aka omukumiha mukalawani
vale, okilanthi-ene owanre ene ikuwo sinrapelelaniwa,
onsomiha exikola ya Ttiminku mukereja, nto miyo khwira,
“Muhinkhumelani, Margie?”

Owo khwira, “Billy, nkirina yo okhuma.”

132 Miyo khwira, “Eyo ekeekhaii, khamurina yo okhuma, masi
miyo kaamukhalana nttittimiho muulupale mwaha wa Ehapari
yooreera wira mukhume vampatis’aka-vo.”

Owo khwira, “Nkirina yo okhuma.”

133 Nto okathi aakilanth’awe vale, otheyaka ni akitheyaka
miyo kipatisaka, 'okhala wira owo khaamini opatiiso, vano nto
okathi Nlaikha n’Apwiya nirwiiy’aya owo khumora ni muru
mukalawani. Olelo mwali uwo ori empa y’anamukhwanepa.
Vano nyuwo muhimuthweeliheke Muluku tu. Munnona? Vano,
ohoolo waya...Mwali ooreera, khupacerya owurya ohoolo
waya, khumaniwa n’isuupha, ya—ya esupha ya saravexa,
khimuthikila owiitho wawe wothene. Oh, mutthu oonanara
omoona! Nto vale eyo yaahiiraneya.

13¢ Nto vo mwa makhalelo othene kaanoona eyo, kaanoona eyo
yeettaka, kaanoona soowoona iyo, moota itthu iya siiraney’aya.
Nto, okathi vakhani ohoolo waya, Eyo yaanitthikela ekihaaxaka
vanci-ene, ni atthu othene ekihimeeryaka wira yaari yoovonyeya.
Vano miyo khurowa nipuro nle na khalayi keettak’aka-wo,
osulu iwe kaavekel’aka-wo kweekwe. Ni kaani...Hata wira
kaavekela sai wira Eyo ehirwe wa miyo, Eyo yaanirwa
khula enamuna. Nto siiso miyo kaari pahi...miyo kaari—
miyo kaari mulipa-ooweettelela etakhwa Elapo y’oIndiana. Nto
miyo khuvolowa, aahikhala mulopwana mmosa aakilanthi vale,
munna mmosa a napiyaano aka otapernakulu. Nto owo khwira,
“Billy, munnitthuna orowa oMadison ni miyo oxekuw’ola?”

Miyo khwira, “Nkinwerya, kihaana orowa otakhwani.”

135 Vano miyo kaani...kirwaaka paahi vapuwani kirulaka
esintu aka, esintu ya kapwitthi n’itthu sikina, ni kikhunaka
miyoono sa ekamis’aka. Hiyo naakhala empa yaamukhaani ya
ikatthi piili, nto miyo kaarowa orapa ni wiilikanyiha wira kilye.
Nto miyo kaahirapa, nto keettaka paahi oloomoni w’empa,
vathi va—vathi va mwiri aseri, nto naanaanoru Etthu emosa
khwira, “Whiissh!” Nto kaahalela ohileya. Vano kiweha, nto
kaahisuwela wira yaari Yeeyo tho.

136 Miyo khukilaathi vaxikattani vale, vano owo khitupha
akhumaka mukaaroni mwawe khukitthimakela, khwira, “Billy,
munoohileya?”

Miyo khwira, “Nnari, mulopwana.”
Owo khwira, “Exeeni eniwiirani, Billy?”

137 Nto miyo khwira, “Nkisuwenle.” Miyo khwira, “Muroweke
ohoolo, munna, khiva mulattu. Kooxukhuru.”

138 Amwaar’aka khikhumela ota khuruuha exaaro emosa ya
maasi, awo khwira, “Iy’aka, exeeni eniwiirani?”

Miyo khwira, “Hat’etthu, oophentiwa.”

139 Vano awo khwira, “Rwaani vano, yolya y’ohiyu yoolikana,”
vano awo khukipweherya moono, khukiruuha mpaani.

140 Miyo khwira, “Mwaar’aka, miyo—miyo kintthuna kooleeleni
etthu emosa.” Miyo khwira, “Mwaalikarele atthu ale mwaaleele

wira nkinrowa iwe oxekuw’ola.” Miyo khwira, “Meda, oosivela,”
Miyo khwira, “Miyo koosuwela mmurimani mwaka wira
kinnimphenta Yesu Kristu. Miyo koosuwela wira koovira
mookhwani khukela mw’Ekumini. Masi nkintthuna wira
xetwani akhalane etthu erina nata ni miyo.” Nto miyo khwira,
“Nkinwerya otthikela siisa; Miyo ka namutthukweliwa.” Miyo
khwira, “Okathi wothene, etthu ila entthikel’aya yiiraneyaka,
itthu ntoko iyo, ni soowoona iya sirwaaka, ni sikina siiso.
Wala, etthu p’itthu,” Miyo khwira, “eyo enookikhumelela.”
Miyo nkaasuwela wira yaari yoowoona. Nkiihanaka yoowoona.
Miyo khwira, “Ntoko ikwanyuwelo iye,” miyo khwira, “Miyo
nkinsuwela exeeni iyo. Vano, mwaar’aka, miyo—miyo—miyo—
miyo nkintthuna otannya eyo, awo—awo anikihimeerya wira
owo ti xetwani. Ni miyo kinnimphenta Pwiya Yesu.”

141 “Oh,” awo khwira, “Billy, muhiiweleleke etthu atthu
anooleel’ayani.”

142 Miyo khwira, “Masi, mwaar’aka, nkaaweheni alaleyi
akina.” Miyo khwira, “Miyo—miyo nkintthuna.” Miyo khwira,
“Miyo kinrowa nipuro naka mutakhwani. Miyo kookhalana
itoolare soophiyaka muloko ni thanu, nyuwo mmukhapelele
Billy” Billy aari mwammiravo mwaamukhaani okathi uwo,
mwaamukhaani. Miyo khwira, “Nyuwo—nyuwo mukuxe. ..
Owo onimoophiyeryani nyuwo ni Billy wira mukhalase, okathi
vakhani. Mwaalikarele mwaaleele wira miyo kino—miyo
khino kinootthika meelo, khino nkinkhalakhala kitthikaka.
Kaahitthike muhina wa mahiku mathanu anoorwa, aheliwe
mutthu opuro aka.” Nto miyo khwira, “Meda, nkinkhuma
mutakhwani mme mpakha Muluku akimanele natiri wira Owo
onookumiha etthu ile mwa miyo ni wira khanihiyererya-tho
wiiraneya.” Nkuupuwelani ohisuwela mutthu onikhalan’awe!

143 Nto miyo khurowa iwe ohiy’ule. Kitthikela mmurapatthani
yoowo mukhaani wa khalayi, ’nihinatthi okhala nihiku
naattharelana; waahipisa-vo vakhani. Kaamurowa omaxaaxani
waka mmeeloni mwaya, osulu iwe o...ottaiwene epantte
ekina ya mwaako, ahiso ekulu, kiireke, nto kaarowa owela
otakhwani iwe. Nkinkupali wira FB.I. aamukiphwanya osulu
iwe. Vano murapatth’ola mukhaani wa khalayi. . . Kaamuvekela
oxekuw’ole wothene ni 'ohinatthi oriipela. Miyo kaanivekela,
kaasoma mBibiliani vatthu vaahimya wira, “Eroho ya maprofeta
enimwiiwelela profeta yoowo.” Miyo nkaawerya osuwela
eyo sana. Vano mwaahiriipela vanci-ene mmurapatthani wa
khalayi.

144 Memmo  waarey’aka  mirakho  kiri-ene  mmiravo,
kaahikhalana miraakho saathataana vale, ni saawela
vale n’umiserya n’ukhala ohiyu wothene. Muraparattha
mwaamukhaani paahi wa khalayi woomalamala
waaphwanyaneya iwe, waari vale waanikuxa miyakha. Khino
mulipa-oohalana aahikhala-mo ohinatthi ophiya siisaale.

145 Nto siiso miyo—miyo kaamulipelela paahi weiwe. Nto
kuupuwela, “Ahe.” Khuphiya ewoora emosa, iwoora piili,
iwoora tthaaru voosiisu, miyo kaamweetta osulu ni vathi,
kaamweetta ottuli ni ohoolo. Miyo khukilaathi vakhukuluni
yaamukhaani ya khalayi vale, yaamukhaani. . .kahi ekhukulu,
ekaaxa yaamukhaani ya khalayi y’etthu. Nto miyo khukilaathi
vale, vano kuupuwela, “O Muluku, munikiirelelani yeela?”
Miyo khwira, “Tithi, Nyuwo moosuwela wira kinoophentani.
Nyuwo moosuwela wira kinnoophentani! Nto miyo—miyo—
miyo nkintthuna ovariwa ni xetwani. Miyo nkintthuna itthu
iye okikhumelela. Xontte Muluku, muhihiye-tho okhumelela
emara ekina.”

146 Miyo khwira, “Miyo—miyo kinnoophentani. Nkintthuna
orowa omooroni. Eniphwanyihani miyo olaleya ni wiilipiha,
n’'uhelela ikuru saka sothene, kaavonnye ene? Ni nkiniiroiha
omooroni yoomi paahi, miyo kinimwaathweeleliha atthu akina
ikonto sene.” Wala, akina imiya sene, mahiku ale. Nto miyo
khwira...Miyo kaahikhalana muteko muulupale. Nto miyo
khwira, “Ahe, miyo—miyo nkintthuna nnakhala wiiraneya-
tho.”

147 Vano miyo khukilaathi vakhukuluni yeela yaamukhaani.
Nto miyo kikilanthi-ene paahi, oh, ntoko siisa sa, siisaale
paahi. Nto, naanaanoru, kaahoona Waarya othukumela mpaani.
Nto kuupuwela wira aahikhala aawela ni muthuko. Vano
miyo khuwehaweha, nto kuupuwela, “Ahe...” Vano Owo
waari va, ohoolo waka wene. Ni ithaapwa sikhaani sa miri
vathi. Vano Owo waari vale, ohoolo waka wene. Yaahikhala
efikawu yaamukhaani ya khalayi yoovilikeya valoomoni, vasulu
vaya vaahithaala. Nto—nto vaava va waahikhala wa—Waarya
vathi, nto miyo kuupuwela, “Ahe, ori vai? Ahe, khiyaakhanle
oorw’aka...”

148 Miyo khuwehaweha. Vano va Owo waaphwanyaneya vasulu
vaka, Waarya wene wenno, vaavale vasulu vaka, wiithomeiye ene
stisaale. Weettaka orukureryaka ntoko mooro, orina muthinto
ntoko esmeralta, wiiraka, “Whiissh, whiissh, whiissh!” siiso,
vasulu Vaya sana, siiso. Vano miyo khuweha Yeeyo. Miyo
kuupuwela, “Exeeni Ile?” Vano, Eyo yaahikitutuxa.

149 Khumwiiwa  mutthu arw’aka, [Munna Branham
onimutakiherya mutthu oneetta—Mol.] eettaka paahi, tu,
oohiwar’etthu munawoni. Vano kaahoona nnawu na Mutthu
ovolowa. Waari wooriipela-mo mpaani, mothene ohiya va vaavo
Eyo yaaryel’aya vathi. Vano miyo khoona nnawu na Mutthu
nivolowaka. Nto Owo vavolonw’awe okatthi, khwaattamela,
Owo aari Mulopwana oophiyaka...aakhala ntoko aarulela
ilivura soophiyaka imiya piili [91 Kg]. Owo aakhuraaninhe
matata Awe so. Vano, miyo kaahoona Eyo Muyuupuruni,
kaahiiwa Eyo olavula ni miyo, ni kaahoona Eyo eri-ene ntoko

Waarya, masi emara yoopacerya otonko aka woona ekhalelo Aya.
Eyo yaahikhaattamela, vakhiviru sana.

150 Ahe, vaxariya-vo axipatthani, miyo—miyo koona wira
murima aka waamurowa omaala. Miyo. . . Mutthokelele paahi!
Mwiikhalihe vaavale, Eyo yaamuwoonihani siiso. Khino
nyuwo muri ohoolo w’ephiro okivikana miyo, siiso muri-
ene muKristu okathi munci-ene, masi Eyo yaamuwoonihani
siiso. Okhala wira vakithotonly’aya imara imiya imiya sene,
enookitteettheiha okathi Owo onoorw’awe vakhiviru. Imara
sikina hata ennikiiriha...Miyo kinnihalela ohileya voomalela,
ootteettheya paahi kaakhumaka vaplataforma imara sinci-ene.
Kakhalaru okathi munci-ene, kinoohileya voomalela. Kootoko
ovekela wira keettakasihiwe iwoora sene, hata kihisuwelaka
waary’aka-vo. Ni nkinwerya ohimya. Musome mBibiliani mu,
nto Ola onimoohimeeryani Iyo, exeeni iyo. Yoolempwa enihimya
siiso!

151 Tivo miyo kaakilanthi vale kimuwehaka Yoowo. Miyo—miyo
kaahikhala m’ovenxa ntata naka saale. Owo aamukiwehexexa,
oosivela sana. Masi Owo aarina Nsu nuulupale, nto Owo khwira,
“Muhoove, kirummwe okhuma Ohoolo wa Muluku Oowerya
sothene.” Vano Owo valavunly’awe, Nsu nle, nle naari Nsu
nenlo naalavunle ni miyo okathi waarin’aka miyakha miili,
mpakha va. Kaahisuwela wira aari Yoowo. Nto miyo kuupuwela,
“Vano...”

152 Nto mwiiwe ele. Vano nwiriyane ovaanela wene. Kinoohimya
vooreerexa sinwery’aka, voosuwelexa, nuulumo nnuulumo,
‘okhala wira waamukirikela wuupuwela.

153 Owo...miyo Kkhwira...Miyo khimuweha Owo siiso.
Owo khwira, “Muhoove,” voomaaleleya sana, khwira, “Miyo
kirummwe okhuma Ohoolo wa Muluku Oowerya sothene, wira
kooleeleni wira eyareliwo anyu yawinyu paahi...” Ntoko
sinsuwel’anyu moota yaari-aya eyareliwo aka iwe. Waarya yoole
mmosaru wiithomeiye vasulu vaka kimalakaru oyariwa. Nto
siiso Owo khwira, “Eyareliwo anyu yawinyu paahi ni makhalelo
anyu oohisuweliwa sana ori wira sooniherye wi eri wira nyuwo
murowe elapo yothene mwaavekelele aretta.” Ni khwira, “Nave
hata wira arina exeeni...” Nto Owo khuromola. Muluku,
Yoowo ori Mphuki aka, onnisuwela. Wira, Owo aamuromonle
“kankuru.” Khwira, “Hat’etthu...Mwaakhaliharu atthu
owaaminini, ni nyuwo okhala naxariya mwaavekelaka, khiyaavo
etthu enrowa okhala ohoolo wa mavekelo anyu, nnakhala
kankuru.” Moone, “Mwaakhaliharu atthu owaaminini.”

154 Nto miyo kaahoona wira Owo khaari nwanani aka, Owo
aari Mpatthani aka. Ni miyo nkaasuwela sinto—sinto miyo
kaamookhwa wala exeeni yiiraneya okathi Owo aakaattam’awe
siisaale. Nto miyo khwira, “Ahe, Napwiya,” Miyo khwira, “Miyo
ka...” Exeeni kaasuwel’aka wa ovoniha iwe ni itthu ntoko

seiyo, soovaha iye? Miyo khwira, “Ahe, Napwiya, miyo ka. ..
miyo—miyo ka mutthu masikhini.” Nto miyo khwira, “Miyo
kiri eriyari y’atthu aka. Miyo—miyo kinkhala n’atthu aka ari
amasikhini. Miyo nkisomme.” Nto miyo khwira, “Nto miyo—
miyo—miyo nkaarowa owerya, awo khiya—awo khiyaarowa
okiiwa sana.” Miyo khwira, “Awo—awo khiyaarowa—awo
khiyaarowa okiwiriyana.”

155 Nto Owo khwira, “Ntoko profeta Moise aavahiw’awe
soovaha piili, ikanyeryo piili,” kiireke, “wira silipiherye muteko
awe, siiso nyuwo munoovahiwa piili—siiso nyuwo munivahiwa
ikanyeryo piili wira silipiherye muteko anyu.” Owo khwira,
“Emosa wa seiyo enrowa okhala wii munrowa omuvaraka ntata
mutthu onimuvekelel’anyu, ni ntata nanyu noothiyana ni ntata
naya noolopwana,” ni khwira, “nto mukhale oomaala, vano
enookhalana. . .enookhala yookhumelela ya v’erutthuni enrowa
wiiraneyaka v’erutthuni vanyu.” Ni khwira, “Vano nyuwo
nvekeleke. Nto eyo yakhuma vale, eretta eyo yoomukhuma
mutthu uwo. Yaahikhume vale, nvekele eparakha paahi vano
mukhume mweettaka.”

“Ahe,” Miyo khwira, “Napwiya, khinnithananela wira awo
khanrowa okaakhela.”

156 Owo khwira, “Nto etthu yoottharelana enrowa okhala wii,
awo yaahiiwe eyo, vano awo animwiiwa ela.” Khwira, “Vano
enimwiiraneya wira nyuwo munrowa osuwelaka esiiri ene ya
mmurimani mwaya.” Khwira, “Ela awo animwiiwa.”

157 “Ahe,” Miyo khwira, “Napwiya, tivo kiri-aka va ohiy’ula.
Kooleeliwa n’anamukuttho aka wira itthu iyo sinikirweela miyo
ti soovonyeya.”

158 Owo khwira, “Nyuwo muyariwe mulaponi mu mwaha
wa yeeyo.” (Moone, “soovaha ni wiihaniwa sinikhala
woohirukunuxa murima.”) Owo khwira, “Nyuwo muyariwe
mulaponi mu mwaha wa yeeyo.”

159 Nto miyo khwira, “Ahe, Napwiya,” miyo khwira, “eyo,
anamukuttho aka aakileela, wira yaari e—erooho yootakhala.”
Nto miyo khwira, “Awo. . . Tivo miyo kiri-aka va kivekelaka.”

160 Nto va t’'ile Owo aakihimenry’awe. Owo aakihimenrye orwa
wa Pwiya Yesu, emara yoopacerya Awe. Nto miyo khwira. . .

161 Etthu yootikiniha yaari, apatthani...Ahe, kinoomaala
vaava minutu mmosa paahi, kitthike. Etthu yaakikhalihanxe
ootuthuwa kookhalaru yaari, khula okathi kaakuman’aka
ni nahako, awo yaanisuwelasa wira yaahikhala etthu
yaakhumelenle. Ni eyo yaani. . .eyo yaahalaka okiiva.

162 Mwa nlikanyiho, nihiku nimosa axinn’aka ni miyo naavira
va—vapuwani vanrukuneiwa, vano hiyo naari amiravo paahi,
neettaka vale. Vano aahikhala nahako mmosa muthiyana
aakilanthi vale muheemani iye, mwaamuthiyana, mwali mmosa

ooreera, owo aakilanthi vale. Nto hiyo othene naamurowa,
neettaka. Owo khwira, “Ei, nyuwo, murwe va minutu mmosa!”
Nto hiyo amiravo ooraaru khurukunuwa. Nto owo khwira,
“Nyuwo muwanre ekimooni ya malepa.” Owo kaari miyo.

163 Nto miyo khwira, “Ayo, muthiyana?” Miyo koona wira khino
owo aatthuna wira kirowe kimurowelele Kooka, wala etthu siiso.
Vano owo aari mwa—mwaamuthiyana, khino aarina miyakha
miloko miili ni vakhani, wala etthu siiso, aakilanthi vale. Nto
miyo khurowa, miyo khwira, “Ayo, muthiyana, mwaatthuna
wira kiwiireleni exeeni?”

164 Nto owo khwira, “Ei, nyuwo moosuwela wira wookhala
wa—Waarya onoottharani? Nyuwo muyariwe vathi v’ekanyeryo
emosa.”

Miyo khwira, “Munihimya exeeni?”

165 Owo khwira, “Ahe, nyuwo muyariwe vathi v’ekanyeryo
emosa. Wookhala Waarya onoottharani. Nyuwo muyariwe wira
mwiihaniwe ni Muluku.”

Miyo khwira, “Khumani va, muthiyana!”

166 Miyo kipacerya orowa, ’okhala wira ame aka okathi wothene
yaakileelaka wira itthu iyo saari sa xetwani. Awo yaahikhalana
exariya. Vano miyo. . . Eyo yaahikitutuxa.

167 Nto nihiku nimosa okathi waari-aka namweettelela a
etakhwa, miyo kaawenle mukarerani. Vano miyo khimuwela
karera. Okathi wothene kaakhala wira kaari vathi va irooho.
Miyo kaarimweemela vale, nto nahota ola eemenle ottuli
waka. Vano miyo kaarowa weettelela, ni kaarowa Etakhwa
y’oHenryville, kaari mukarerani. Kaanitthikela koonaka etthu
yootikiniha. Miyo khuwehaweha vale, nto aahikhala mu—
muthiyana mmosa oorulela muulupale aakilanthi vale, aawanre
sana. Owo khwira, “Ehaali anyu?”

Khwira, “Ehaali anyu!”

168 Miyo koona wira aari muthiyana paahi, moosuwela,
aalavula, siiso miyo kitthikela paahi...Owo khwira,
“Kaanitthuna olavula ni nyuwo minutu mmosa.”

Miyo khwira, “Ayo, muthiyana?” Miyo khurukunuwa.

W wi W isuwela wi W iwe vathiv
Owo khwira, “Mwaahisuwela wira nyuwo muyariwe vathi va
ekanyeryo emosa?”

169 Miyo kuupuwela, “Mukina wa axithiyana ale ootikinihasa.”
Vano miyo khuweha vate paahi. Ni siiso miyo khuhihimya hata
nuulumo nimosa, miyo khukhala paahi. ..

170 Owo khwira, “Kaamuwerya olavula ni nyuwo minutu
mmosa?” Miyo khukhala paahi. . .Owo khwira, “Muhiire siiso.”

171 Miyo kitthikela kiwehaka ohoolo paahi. Miyo kuupuwela,
“Eyo kahi yoomuphwanela mulopwana.”

Owo khwira, “Kaanitthuna olavula ni nyuwo okathi vakhani
paahi.”
172 Miyo kitthikela kiwehaka ohoolo paahi, nto miyo
nkaamucali uwo. Naanaanoru kuupuwela, “Kookupali
wira kinimoona sinto ala anoolavula ntoko ale akina.”
Miyo khurukunuwa, miyo kuupuwela, “Oh, wulu! Eyo
yaanikithukumeliha, koosuwela.” Okhala wira, yaanikinanara
wuupuwelela yeeyo. Khurukunuwa.

173 Owo khwira, “Alakela vanreerela miyo kiihimye.” Owo
khwira, “Miyo ka namasoma ittheneeri.”

Miyo khwira, “Miyo koona wira mwaari etthu siiso.”

174 Owo khwira, “Kinrowa oChicago omoona mwan’aka ori
murumeyi muPatista.”

Miyo khwira, “Ayo, muthiyana.”

175 Owo khwira, “Ookhala otonko wooleelani wira muyariwe
vathi va ekanyeryo emosa?”

176 Miyo khwira, “Nnari, muthiyana.” Miyo khumoototha vale,
moone, nto miyo khwira. . .kaatthuna koone paahi etthu owo
aarow’awe ohimya. Nto owo khwira...miyo khwira, “Nnari,
muthiyana.”

Nto owo khwira, “Khani...Arumeyi khanatoko
wooleelani?”

Miyo khwira, “Miyo nkirina naata n’arumeyi.”
Nto owo khwira, “Ah-ha.”

Nto miyo khwira. ..owo—owo khukiirela...miyo khwira,
“Ahe...”

177 Owo khwira, “Miyo kooleelani oratta-ene okathi
oyariw’anyu, nyuwo munookaamini?”

Miyo khwira, “Nnari, muthiyana.”

Nto owo khwira, “Ahe, miyo kinoowerya wooleelani okathi
oyariw’anyu.”

Miyo khwira, “Miyo nkinaamini iyo.”

178 Nto owo khwira, “Nyuwo muyariwe mahiku yeettaka 6
Abril, 1909, ewoora yaneethanu voosiisu.”

179 Miyo khwira, “Ti yeeyo.” Miyo khwira, “Munsuwela
sai yeeyo?” Miyo khwira, “Mmuleele nahota ola va okathi
oyariw’awe.”

Khwira, “Nkinwerya.”
Nto miyo khwira, “Mwaha wa xeeni? Munsuwela sai?”

180 Khwira, “Nwehe, mulopwana.” Owo khwira, vapacenry’awe
olavula mwah’ola w’astronomiya vano, nto owo khwira, “Khula
miyakha sowaatta. ..” Khwira, “Nyuwo munnuupuwela okathi

ettheneeri y’oxaka yaarwiiy’aya, yaweettihenrye asuweli wa
Yesu Kristu?”

181 Nto miyo khuxerema, moosuwela, miyo khwira, “Ahe, miyo
nkinsuwela hat’etthu enihimya etiini.”

182 Nto owo khwira, “Ahe, nyuwo muhiiwa ohimmwa asuweli
erw’aka omoona Yesu.”

Miyo khwira, “Ayo.”
Nto owo khwira, “Ahe, yaari ani asuweli?”

“Oh,” miyo khwira, “awo yaari asuweli paahi, yothene
ensuwel’aka.”

183 Owo khwira, “Ahe, musuweli t’ani?” Owo khwira, “Etthu
yeeyo miyo ekhanly’aka, namasoma ittheneeri, ‘ale aniweha
itthu s’osulu’ aniihaniwa siiso.” Nto owo khwira, “Nyuwo
moosuwela, Muluku ohinatthi wira etthu p’itthu e—elapo ya
vathi, Owo okathi wothene onoohimya osulu, vano nto elapo
ya vathi.”

Nto miyo khwira, “Nkinsuwela.”

18¢ Nto owo khwira, “Ahe...” Owo khuromola piili wala
tthaaru, piili...ittheneeri tthaaru, ntoko Marte, Yupitere,
ni Venusi. Khisaari seiyo, masi owo khwira wira, “Iyo
sirookumaniha iphiro saya khutakanxana khupaka...”
Khwira, “Yaahikhala asuweli araru yaarwenle omusuwela
Pwiya Yesu, nto mmosa aari a nloko na Khami, ni mmosa
Semi, nto ole mukina Yafeti.” Ni khwira, “Okathi akumananse
aya oPeteleheemu, ittheneeri tthaaru awo yaaris’aya a...
Khula mutthu elapo ya vathi,” iirale, “yookhala etthu erina
naata n’ittheneeri.” Khwira, “Mmukohe nahota owo vo sinto
mweeri waakhumaka ni eplaneta y’osulu yaakhumaka, ephareya
khenrowa ni yeeyo n'usarya.”

Miyo khwira, “Miyo nkirina y’omukoha owo eyo, miyo
kinnisuwela eyo.”

185 Nto owo khwira, “Ahe, eyareliwo anyu yookhala ni naata ni
ittheneeri osulu iwe.”

Nimiyo khwira, “Ahe, eyo nkinsuwela.”

186 Nto owo khwira, “Vano, asuweli ala araru yaahirwa.”
Ni khwira, “Okathi ittheneeri iye tthaaru, okathi iyo...Iyo
saakhumme ipantte soovirikana ni saakumanne oPeteleheemu.
Ni eniiriwa wira awo yaaroosuwelasa khukoha, nto mmosa aari
a nloko na Khami, Semi, Yafeti, aana araru a Nowe.” Nto owo
khwira, “Nto awo yaahirwaasa khimukokhorela Pwiya Yesu
Kristu.” Nto khwira, “Okathi akhumans’aya,” khwira, “awo
yaahiruuha soovaha khimpweherya.”

187 Nto khwira, “Yesu Kristu oohimya okathi wa muteko
Awe wira okathi Ehapari yooreera ela enrow’aya olaleeriwa
mulaponi mothene (atthu a Khami, Semi, ni Yafeti), nto Owo

aamoorwa-tho.” Nto owo khwira, “Vano, iplaneta iye, iplaneta
s’osulu, okathi sineett’aya...” Khwira, “Iyo saahivalaana. Iyo
khasinakhaleke elapo ya vathi okhuma vaavo, sinsuwel’aka.
Masi” khwira, “khula miyakha imiya sene, iyo sinookumana
weetta waya siiso.” Vairaneya wira ookhala namasoma ittheneeri
va, khino onoosuwela etthu owo aahimy’awe. Miyo nnari.
Vano okathi owo waalavu-. . . Khwira, “Iyo sinookumana siiso.”
Ni khwira, “Wa otthapela wa Yoovaha yuulupale etonko
ovahiwa atthu, okathi Muluku aamuvanh’awe Mwan’Awe.
Okathi iplaneta iye sinkuman’aya-tho, vano,” khwira, “Owo
onveleeliha yoovaha ekina elapo ya vathi.” Ni khwira, “Nyuwo
muyariwe okumana w’okathi yoole.” Ni khwira, “Tivo miyo
kisuwenly’aka.”

188 Ahe, nto miyo khwira, “Muhano, yoopacerya, miyo
nkinaamini hat’etthu wa yeeyo. Miyo nkihiyo natiini, ni
nkintthuna wiiwa-tho yeeyo!” Kikhuma kirowaka. Siiso miyo
khummaaliha naanaanoru. Siiso miyo kikhuma.

189 Nto khula okathi etthu. . . kaaphiy’aka vakhiviru va mmosa
a yaawo, ti siiso yaakhal’aya. Nto miyo kuupuwela, “Mwaha wa
xeeni axetwani wiiraka siiso?”

190 Nto alaleyi, yiiraka, “Owo ti xetwani! Owo ti xetwani!” Awo
yaanikaaminiha.

191 Nto vo ohiy’ule vale okathi miyo. . . okathi Owo ohimmy’awe
yeeyo, miyo kaahimukoha Owo, miyo khwira, “Ahe, mwaha wa
xeeni anamwaakiherya ale ni itthu siiso, ni atthu ale oovariwa
ni xetwani, khula okathi anikileela Yeeyo; ni anamukuttho
akhanle, axinn’aka, anikileela wira ti ya erooho yootakhala?”

192 Vano nwiriyane etthu Owo aahimmy’awe, Ola oithomeiye
vale valataratoni. Owo iirale, “Ntoko saari-aya okathi ule, siiso
t’iri aya vano.” Nto Owo khupacerya okileela, wira, “Okathi
muteko wa Pwiy’ahu Yesu Kristu opacenry’aya wiiraneya,
arumeyi yiirale, ‘Owo aari Pelizepuli, xetwani’; masi axetwani
yiirale. “Owo aari Mwaana a Muluku, Ole Oowaarya a
Isarayeli” Axetwani...Ni nkaawehaseni Paulo ni Parnapa
okathi yaaris’aya iwe elaleyasaka. Arumeyi yiirale, ‘Axilopwana
ala anoorukunxela olumwenku vathi. Awo t’otakhalasa, awo
t'a—awo ti xetwani’ Vano nahako mmosa mwaamukhaani
mphironi, aahisuwela wira Paulo ni Parnapa yaari atthu a
Muluku, khwira, ‘Awo atthu a Muluku annihimeerya ephiro
y’Ekumi.” Ti yeeyo? “Atthu oottittimiha minepa, ni anahako,
n’atthu oovariwa xetwani.”

193 Masi hiyo nnookhala oonyuunya ni teologia mpakha
vahinsuwel’ahu hat’etthu ya Eroho. Kinroromela wira
munookiphenta numala ela. Masi ti yeeyo. Kinaahimya
aPentekosite, nave! Ti yeeyo. Onyakula ni wiina paahi iwo
khenihimya wira munnisuwela etthu ya Eroho.

194 Eyo ekwannyelo ya mutthu mmansawe, ethoni ni ethoni,
ti yeeyo entthuneya. Eyo ti enamuna ya Ekereja Muluku
ontthun’awe ovenxa, ti yeeyo, okathi awo anthukuman’aya
vamosa ni owerya, mwa Eroho.

195 Nto Owo aahimmye yeeyo. Ni Owo aahikileela moota muteko
wahaasuwel’aya sana Eyo, ni aahikilipiherya wira muteko
khawaasuwenle sana Eyo. Nto okathi Owo okilenly’awe sothene
iya ni moota Yesu. ..

196 Miyo khwira, “Ahe, ankhi ila, itthu iya sinikikhumelela?”

197 Nto, moone, Owo khwira, “Eyo enimuncerereya ni enookhala
yaattaka yaattaka.” Nto Owo khukihimeerya, okileelaka moota
Yesu iiralyaawe; moota Owo aarwiiy’awe ni aarin’awe Owerya
vaawery’awe osuwela khalayi-ene itthu ni waaleela athiyana
veehimeni, khaahimyaka wira aari mpenuxa, aahimyaka wira
itthu iye paahi ntoko Atithi yaamoonih’aya.

Miyo khwira, “Ahe, muthinto xeeni wa erooho waari uwo?”
Owo khwira, “Yaari Eroho Yowarya.”

198 Nto etthu emosa khwiiraneya muhina mwa miyo, khusuwela
wira etthu ene yeeyo miyo kaarenry’aka ettuli yaari yeeyo
Muluku aakiruuhenly’awe va. Ni kisuwela wira yaari ntoko
aFarisi ale mahiku avinre, awo yaarookitaphulela Yoolempwa
voovonyeya-vo. Vano okhuma vaavo miyo khikuxa otaphulela
waka mmansaka etthu Iyo, ele Eroho Yowarya yaahimmy’aya.

Miyo khimuleela wira, “Kaamurowa.”
Owo khwira, “Miyo kinookhala ni nyuwo.”

199 Nto Nlaikha khuvolowa-tho moWaaryani khipacerya orwa
nirukunuwaka nirukunuwaka, nirukunuwaka nirukunuwaka,
nirukunuwaka inawu Saya siiso, khuwela moWaaryani
khikhuma mpaani.

Miyo kaatthikenle owaani mutthu musya.

2000 Khurowa okereja khwaahimeerya atthu yeeyo. E...waari
Ttiminku ohiyu.

201 Nto Namararu ohiyu khuruuhiwa muthiyana vale, mmosa a
manfurumeera a oklinika Mayo akhwaaka ni kankuru, hat’etthu
woohikhala eruku. Vakhurunw’aka wira kinvarele, khurwa
yoowoona toko, khumooniherya otthikenle-ene ovara muteko
ntoko mfurumeera. Ni owo aahilempwa nsina oLouisville,
“ohookhwa soovira miyakha.” Owo ori iwe olJeffersonville
vano, ovaraka ntoko mfurumeera, onvara onfurumeera soovira
miyakha. Maana, miyo kaarooweha osulu iwe, khoona yoowoona
ele. Khurukunuwa, kihisuwelaka sana etthu kiiraaka, keemenle
ene vale, miyo kaahithukumela okathi waaruuhiw’aya mwah’ole
emara yoopacerya Khupwehiwa vale. Nto manfurumeera n’itthu
yeemenle amurukurenrye ene, n'uwo orupaathihiwe ene vale, ni

owiitho wawe wothene waahipotowela muhina ni maitho awe
eri-ene vathi.

202 Margie Morgan. Mwaatthunaka omulepela epaphelo,
Aveniita Knobloch 411, Jeffersonville, Indiana. Ahiso mulepele
Exipiritali Clark County, Jeffersonville, Indiana. Mmuhiye owo
ooleeleni o—onamoona.

203 Miyo khuweha vale. Nto mwah’ole woopacerya vale, woona
va okhumaka, khurwa yoowoona emosa. Khumoona muthiyn’ole
ovaraka tho onfurumeera, eettaka, ooreera ni a ikuru ni mukumi.
Miyo khwira, “SIISO ANIHIMYA TAPWIYA, ‘Munookhala
mukumi ni khamunkhwa!’”

204 Ajy’awe, mutthu muulupale mwa itthu s’olumwenku
ula, khukiweha so. Miyo khwira, “Mulopwana, muhoove!
Amwaar’inyu anookhala akumi.”

205 Awo khukiihana ota, khwira. . .khuwiihana matothoro aili
wala araru, khwira, “Nyuwo munnaasuwela awo?”

Miyo khwira, “Ayo.”

206 “Vano,” khwira, “Miyo koomuttikha kolfi n'uwo. Owo
khwira, ‘Kankuru aaputaputenle marupo aya, khivanweryaneya
hata orapihiwa marupo awo.””

207 Miyo khwira, “Miyo nkincali etthu arin’aya! Etthu muhina
mu, miyo kaahikhalana yoowoona! Nto Mutthu ule okihimenrye,
iirale, etthu p’itthu kaarow’aka woona, yaari wira kihimye ni
yaarowa okhala siiso. Ni Owo ookileela ni miyo kinnaamini.”

208 Attottopeliwe Muluku! Mahiku vakhani okhuma vaavo owo
aakattha ikuwo, eettaka. Owo onrilela ilivura soophiyaka emiya
emosa ni miloko mithanu na mosa [75 Kg] vano, ni ekumi
yoomalela.

209 Nto okathi okupanly’aka, vale khupacerya. Nto Robert
Daugherty khukiihana. Vano va eyo khurowa, mpakha oTexas,
mulaponi mothene.

210 Nto ohiyu umosa, mwa imara xexe wala thanu okhopela. . .
Miyo nkaaweryaka osuwela sana olavula ilavulelo ni sikina.
Kaanaamini opatiiso wa Eroho Yowarya, kaanaamini wira
vaaniweryaneya atthu olavula ilavulelo. Nto ohiyu umosa okathi
keett’aka mpakha e. . .okatetrale, San Antonio, Texas, keettaka
vale, mulopwana mmosa mukhaani okilanthi ene ohoolo
nno khupacerya olavula ilavulelo ntoko kapwitthi orumaka,
wala kapwitthi muulupale, vowaakuva. Ottuli iwe, ottuli
sana, mutthu mmosa khuvenya khwira, “SIISO ANIHIMYA
T’APWIYA! Mulopwan’owo onrowa vaplataforma onrowa
ohoolo ni muteko orummwaly’awe wa Muluku Oowerya sothene.
Nintoko Yohani Mpatisa aarummw’awe ntoko mahoolela a orwa
woopacerya wa Yesu Kristu, siiso owo onkuxa Mutthaka onrowa
oruuha Orwa wa Nenli wa Pwiya Yesu Kristu.”

211 Miyo kaahalela opotowela ~muxapatthoni mwaka.
Miyo khuweha osulu, khwira, “Nyuwo munnimusuwela
mulopwan’ole?”

Owo khwira, “Nnari, mulopwana.”
Miyo khwira, “Nyuwo munnimusuwela?”
Owo khwira, “Nnari, mulopwana.”
Miyo khwira, “Nyuwo munnikisuwela?”
Owo khwira, “Nnari, mulopwana.”
Miyo khwira, “Muniirani va?’
212 Owo  khwira, “Miyo kiroosoma  muxornaaleni.”

Ni voolimaleleya...Ole waari ohiyu woopacerya wa
muthukumano.

Miyo khuweha vale khwira, “Murwiiye sai va?”

213 Khwira, “Atthu aka amosa amosa arookileela wira nyuwo
mwaarowa okhala vaava, ‘mpenuxa a Muluku, nto miyo
khurwa.”

Miyo khwira, “Nyuwo othene khamunsuwelana mmosa ni
mukhw’awe?”

Owo khwira, “Nnari.”

214 Oh, wulu! Vale miyo khoona wira owerya weiwo wa Eroho
Yowarya. . . Weiwo miyo emara emosa ottuli wu kuupuwenly’aka
wira yaari yoovonyeya, ni kaahisuwela wira miyo. . .Nlaikha
nenla na Muluku naari vamosa n’atthu ale yaarinasa itthu
iye. Enamwi awo yaarinasa akina oowootha ni evitikavitika
ni olavulasa memmo, masi memme waari-mo etthu yooloka.
[Nipuro vahiitthu mufiitani—Mol.]. . . Kristu. Ni kaahoona wira
eyo—eyo yaari ekeekhaii.

215 Oh, khuvira miyakha, ni mmithukumanoni atthu yaanoona,
soowoona ni sikina.

216 Emara emosa namakumiha ilatarato khuvara Eyo
valataratoni okathi waari-aka nipuro nlo wArkansas, kookupali
wira waari weiwo, vamuthukumanoni woophiyeryaka ola,
autitooriyo ntoko ola. Nto miyo kaarimweemela, keereryaka
otaphulela Eyo. Atthu yaanisuwela, awo yaanikilaathi
n'uwiriyana, aMetotista, aPatista, aPrespitariyaano, n’akina.
Nto vo vaahiraneya miyo oweha, kivolowaka vamukhora, va Eyo
khurwa, yiiraka, “Vuuuu, vuauuu!”

217 Miyo khwira, “Nkikhanle-tho oolavula, maana Eyo enoorwa
va vano.” Nto Eyo khwaattamela, nto atthu khupacerya
okhuwela. Khurwa mpakha vaary’aka-vo khwiitikitherya vale.

218 Okathi ene yoowo Eyo yiitikithery’aya, murumeyi mmosa
khutthimaka khwaattamela khwira, “Ei, miyo kinnoona Eyo!”
Vano Eyo khimukhaliha oohoona ntoko—ntoko saaweryaney’aya
okhala, khuveveleya arowaka ottuli. Vanniweryaneya oweha

elatarato awe muliivuruni mmo ni woona moota owo
aaveveleiy’awe arowaka ottuli ni muru woothetemana so.
Munoowerya woona elatarato awe.

219 Nto Eyo khukhala vale. Nto namakumiha ilatarato
a exornaale aavanre Eyo okathi yoole. Masi Apwiya
khayaalikanne.

220 Nto ohiyu umosa oHouston, Texas, okathi, oh, atthu
ikonto ikonto sene...Hiyo naakhalana imiya thanu na
tthaaru. . .ikonto thanu na tthaaru ntoko eniihaniwa aya eyo,
waautitooriyu musikale, khutthikela oKolisewu yuulupale Sam
Houston.

221 Nto iwe woovanyihanani vale ohiy’ule, okathi mulaleyi
mmosa muPatista iiralyaawe wira miyo “nkaari hat’etthu
woohikhala nawoothe a vathi ni namawoka, namawoka natiini,
ni wira kaahaana woomoliwa epooma ele” ni wira aahaana
okhala yoowo iiraka.

222 Munna Bosworth khwira, “Munna Branham,
mwaamuhiyererya etthu siiso wiiraneya? Nwoonelihe!”

223 Miyo khwira, “Nnari, mulopwana, miyo nkinaamini
onyakulihana. = Ehapari  yooreera  khepakeliwe  wira
enyakuliheryaniweke, Eyo epakeliwe wira etthariweke.” Nto
miyo khwira, “Hata wira munimwaaminiha sai uwo, owo
aamurowa siiso paahi.” Miyo khwira, “Owo. . .khiyaarowa
omukhaliha hata evirikanelo. Vakhala wira Muluku khonlavula
ni murim’awe, kinwerya sai miyo?”

224 Mmeeloni mwaya eyo khuhimmwa, khwiriwa, “Eyo
enooniherya etthu awo epakaniw’aya,” Wahala a Houston.
Onihimya wi, “Enooniherya etthu awo epakaniw’aya, awo
annoova okhaliherya ele enlaleery’aya.”

225 Mutokweene Munna Bosworth khukaattamela, uuluvanle
ene ni miyakha sawe miloko mithanu na miili okathi ule, munna
mmosa mutokweene ooreera murima, khukipatikha, khwira,
“Munna Branham,” owo khwira, “munihimya wira khamunrowa
okupali mutharamulo owo?”

226 Miyo khwira, “Nnari, Munna Bosworth. Nnari, mulopwana.
Nkinrowa okupali.” Miyo khwira, “Khoniphwanyiha etthu.”
Miyo khwira, “Oniruuha waakhulana paahi naakhumaka
vaplataforma.” Miyo khwira, “Kookhalana muthukumano
naanaano, ni nkintthuna okhalana itthu sothene sootapanyeyasa
siiso.” Miyo khwira, “Mmuhiye owo oroweke ohoolo paahi.”
Miyo khwira, “Ti yeeyo tu, owo onoonyakula paahi.” Miyo
khwira, “Ninnikhalanaka yaawo okhuma khalayi, nto
kheniphwanyiha hat’etthu olavula n’awo.” Miyo khwira, “Awo
anoorowa paahi, ehiihiyereryaka.” Miyo khwira, “Vakhala
wira awo anoosuwela Ekeekhai vano nto khuhiyatthuna
waakhela Yeeyo, Bibilia ohimmye wira awo aavikana mukaano
onivalaanya ni khankhalakhala aleveleliwaka okathi ula wala

okathi onoorwa. Awo aniihana Eyo ‘xetwani’ ni khanwerya
ohiira. Awo avariwe n’irooho ya etiini eri xetwani.”

227 Akavi ansuwela wira eyo ekeekhaii, wira erooho ya
xetwani ti y’etiini? Ayo, amulopwana, oolipihereya sinwery’aya
okhala. Nto siiso, nto, eyo khayiiwen’ye sana vairaly’aka
“oolipihererya,” masi eyo ekeekhaii. “Yooneyaka ntoko atthu
oothunku nto ekhoottaka Owerya waya nave.” Ti yeeyo.
Ithoonyeryo ni mitikiniho ti sinimulipiherya Muluku, okathi
wothene. Ni Owo ohimmye wira yaamukhala etthu emosaru
mahiku ookiserya. Nto nwehe!

228 Mutokweene Munna Bosworth, miyo. ..owo aarowa orwa
ni miyo, ni aahikhulumuwa vakhani. Onoomalaru otthika
oJapawu. Owo aarowa okhala vaava. Owo onrowa okhala
oLubbock ni miyo. Nto siiso owo aari...owo aahimphwanya
kamasi, oowereya, tivo owo ohiwenry’awe orwa va, Owo
n’amwaar’awe. Nto siiso owo. . .

229 Othene yoona wira owo aakhala ntoko Kalebi. Owo
khweemela vale, khwira, “Ahe, Munna Branham,” ekhalelo
ele ya nttittimiho owiitho, moosuwela, owo khwira, “mukihiye
kirowe kiire,” vano khwira, “nyuwo mwaahitthune vale.”

230 Miyo khwira, “O Munna Bosworth, miyo—miyo nkintthuna
wira mwiire eyo. Munootannya onyakulihana.”

Owo khwira, “Khaninrowa okhala hata nuulumo ninrowa
otannya onyakulihana.”

231 Vano, kihinatthi omaliha pahi, nwiriyane ela. Owo khurowa
iwe. Miyo khwira, “Mwaahiroweke otannya onyakulihana,
vaareera.”

Khwira, “Kinoolaphela wira nkintannya onyakulihana.”

232 Atthu oophiyaka ikonto miloko miraru yaathukumanne
autitooriyu ule ohiy’ule. Munna Wood, okilanthi va, aahikhala
okathi ene yoowo, ni aakilanthi mwautitooriyu memme. Nto
miyo. . .

233 Mmiravo aka khwira, ahiso...Amwaar’aka khwira,
“Nyuwo khamunrowa muthukumano ole?”

23¢ Miyo khwira, “Nnari. Nkaakhanle oorowa iwe wira kawiiwe
enyakulihanasaka. Nnari, mulopwana. Nkaakhanle oorowa iwe
wiiwa yeeyo.”

Vaphin’ye aya ohiyu, Etthu khwira, “Rowani iwe.”

235 Miyo khuwela etaxi, muhim’aka, n’amwaar’aka ni an’aka,
hiyo khurowa. Nto miyo khurowa osulu sana ekaleriya
yanamiloko miraru, osulu siiso, khukilaathi.

236 Mutokweene Munna Bosworth khikhuma vale vekeekhai
ntoko tiplomata mutokweene, moosuwela. Owo aahitthittya
kamosa...Owo aahikhalana anatiri imiya thanu na mosa
oovirikana a mBibiliani yaalempwe vale. Owo khwira, “Vano,

Totori Best, mwatthuna vale orwa va omukuxa khula mmosa
w’anatiri ala n’'umukhootta ni Bibilia. Khula mmosa w’anatiri
ala ari mBibiliani, animuhimya Yesu Kristu aavonihaka aretta
nihiku nla. Mwawerya vale omukuxa mmosa w’anatiri ala
ni, mwa Bibilia, omuvaanyiha ni Bibilia, miyo kinookilaathi,
koovaheni mukhono, kiire, ‘Mookhalana exariya.””

237 Owo khwira, “Miyo kinoolakiherya eyo kawela osulu iwo!”
Owo aatthuna okhalane nuulumo nookiserya wira omuxintte
Munna Bosworth moovanyihanani, moone.

238 Vano Munna Bosworth khwira, “Ahe, Munna Best,
kinimookohani emosa, nto nyuwo mwakaakhularu wira ‘ayo’
wala ‘nnari’” khwira, “hiyo nnoomaliha ovaanyihana naanaano

”

va.
Nto owo khwira—owo khwira, “Miyo kinoolakiherya eyo!”

Owo khimukoha mulipa-ooweettiherya sinto
vaaniweryaneya omukoha. Khwira, “Ayo.”

239 Owo khwira, “Munna Best, masina a nvuluxo a Yehova
yaahimalelihiwa mwa Yesu? ‘Ayo’ wala ‘nnari’?”

240 Eyo yaahimaliha mwaha. Yaari yeeyo tu. Kinooleelani,
kaahoona etthu ovira mwa miyo othene. Miyo nkinatoko
wuupuwela eyo, yoomi, moone. Nto miyo kuupuwela, “Oh, wulu,
khonwerya waakhula! Eyo ennitthuka.”

Owo khwira, “Ahe, Totori Best, miyo k—miyo kootuthuwa.”
Owo khwira, “Miyo kinoolakiherya eyo!”

241 Khwira, “Miyo kootuthuwa nyuwo ohiweryaka waakhula
yookoha aka yoomalela otteettheya.” Owo aaroomaala paahi
ntoko muxiri, ni aanisuwela vaari-awe. Siiso nto owo
khukilaathi vale ni Yoolempw’ele.

Khwira, “Murumeele minutu sanyu miloko miraru, miyo
kinimwaakhula numala!”

242 Nto mutokweene Munna Bosworth khukilaathi vale khikuxa
Yoolempw’ele khimutthuka mulopwan’ole mwa enamuna
emosa mpakha owiitho wawe oxeerya-wo waaweryaney’aya
omukweretha-vo foofo, voohalela.

243 Owo khuvenya vale, oonanariwa ene, khurihela ipaphelo
vathi, khuwela vale khulaleerya mutthaka mmosa wooreera
Campbellita. Miyo kaari muPatista, koosuwela etthu awo
anaamini aya. Owo khonatoko...Owo aaleerya mwaha
w’ohihimuwa, “‘okathi ela enikhwa vanrow’aya owara
ehinkhwa, nto hiyo nnookhalana ovoniha wa Muluku.” Oh,
wulu! Ninrowa otthunelani ovoniha wa Muluku numala okhala
oohikhwa (“okathi ela enikhwa enrow’aya owara ele ehinkhwa,”
ohihimuwa w’alipa-ookhwa)? Owo hata khaamini mwiiriirya
Yesu aapank’awe mwa Lasaru, khwira, “Owo aahikhwa-tho, ni
wira ele yaari etthu y’okathi vakhani.” Munnona?

244 Nto okathi vamalenly’awe siiso, owo khwira, “Mwaaruhe a
mpenuxa a Muluku awo ohoolo nno kiwoone evaraka!”

245 Awo yaahikhalana ehime emosa ya marove nto. Munna
Bosworth khwira, “Miyo kihooxankelani nyuwo, Munna Best,
ohaakhulaka yookoha emosa kookonh’akani.”

246 Nto siiso owo khukhala ookwanyuwa nto, owo khwira,
“Mwaaruuhe a mpenuxa a Muluku awo ohoolo nno kiwoone
evaraka!”

Khwira, “Munna Best, nyuwo munnaamini wira atthu
annoopoliwa?”

Owo khwira, “Vekeekhai!”
Khwira, “Mwaanitthuna wiihaniwa moopoli a Muluku?”
Khwira, “Vekeekhai nnari!”

247 “Nnakhala. . .Eyo khiyaarowa wookhalihani moopoli a
Muluku mwaha w’olaleerya woopoliwa wa munepa.”

Owo khwira, “Ahe, vekeekhai nnari!”

248 Khwira, “Nnakhala eyo khenimukhaliha Munna Branham
mpenuxa a Muluku mwaha w’olaleeryaka ovoniha wa
Muluku wa erutthu. Owo kohiyo mpenuxa a Muluku, owo
onaathoonyerya atthu wa Yesu Kristu.”

249 Nto owo khwira, “Mwaaruuhe ohoolo nno, kiwoone awo
evaraka! Mukihiye kiwoone atthu, nuvira mwaakha okhuma
olelo, nto kinimooleelani sinto kinimwaamini Iyo wala nnari.”

250 Munna Bosworth khwira, “Munna Best, eyo enikhala ntoko
mwaha mukina oKalvario, ‘Mukhuruwe Vamwiikimanyo nto
hiyo nnoowaaminini.’”” Munnona?

251 Nto siiso, oh, nto owo vekeekhai khiphutuwa. Owo khwira,
“Mukihiye kiwoone evaraka! Mukihiye kiwoone evaraka!”
Alipa-ooweettiherya khimukilaathiha. Owo khurowa epantte
ekina, nto aahikhala mulaleyi mmosa muPentekosite eemenle
vale, owo khunvaha nlaathuma paahi mpakha omuveveleiherya
epantte ekina ya plataforma. Nto siiso atthu khummaaliha nto.
(Vano Munna Bosworth khwira, “Va, va! Nnari, nnari!”) Vano
alipa-ooweettiherya khimukilaathiha.

252 Raymond Richey khuvenya, khwira, “Ola ti mwiirelo wa
Muthukumano w’aPatista a Okuusini?” Khwira, “Nyuwo
arumeyi aPatista, Muthukumano w’aPatista a Okuusini
t’amurumme mulopwan’ola va wala owo orwiiye mmansawe?”
Awo khuhaakhula. Owo khwira, “Kookohanseni nyuwo!” Owo
aanaasuwelasa, khula mmosa.

253 Awo khwira, “Owo orwiiye mmansawe.” Okhala wira miyo
koosuwela wira aPatista annaamini ovoniha wa Muluku, nave.
Siiso nto owo khwira, “Owo orwiiye mmansawe.”

254 Siiso nto va t’itthu yaakhumelenele nto. Nto Munna
Bosworth khwira, “Miyo koosuwela wira Munna Branham ori

vamuthukumanoni, owo atthuna orwa olaxerya muthukumano,
vaatepa oreera.”

Vano Howard khwira, “Mukilaathi mmaale!”
Miyo khwira, “Miyo kirookilaathi khumaala.”

255 Nto okathi ene yoole Etthu emosa khurwa, khupacerya
orukurerya, nto kaahisuwela wira Nlo naari Nlaikha n’Apwiya,
khwira “Nvenye!”

256 Atthu oophiyaka imiya thanu khuvahana matata so,
khupaka evirelo, kikhuruwela vaplataforma.

257 Miyo khwira, “Apatthani, miyo nkihiyo mpenuxa a
Muluku. Miyo ka munn’inyu.” Miyo khwira, “Munna
Best, voohikhala...” Ahiso, “Munna Best,” Miyo khwira,
“woohoothanyani, munn’aka, hata vakhani. Nyuwo mookhalana
ehakhi ya ikupalelo sanyu, ni miyo kookhalana.” Miyo khwira,
“Vekeekhai, munnoona wira khamuwenrye wooniherya eyo,
mpantta anyu, ni Munna Bosworth. Hata khamwaawerya ni
mutthu ti mutthu ommusuwela sana Bibilia, onsuwela itthu
iyo.” Miyo khwira, “Nto vanihimya waavoniha atthu, miyo
nkinwerya waavoniha, Munna Best. Masi miyo kiri va khula
ohiyu, mwatthuna vale owoona Apwiya opaka miiriirya, murwe.
Awo aanniira khula ohiyu.”

258 Nto owo khwira, “Kaatthuna kiwooneni omuvoniha mutthu
ni kiwoonase! Khino nyuwo waaruuhela nriphi ni nriphi nanyu,
masi” khwira, “kaatthuna koone eyo muhina wa mwaakha
ntero!”

Miyo khwira, “Ahe, nyuwo mwaamukhalana ehakhi yo
waatholathola, Munna Best.”

259 Owo khwira, “Khaavo-tho oohikhala nyuwo nikhuru n’atthu
oohilakeya masantu oophirikeya anaamini itthu siiso. aPatista
khanaamini elolo eyo.”

260 Munna Bosworth khwira, “Nwehererye vakhani paahi.”
Khwira, “Atthu akavi iwo, muthukuman’ola wa isumana iya
piili va, anaataana vooreera ni ikereja Patista iya sooreera nno
oHouston, anwerya wooniherya wira moovonihiwa ni Muluku
Oowerya sothene okathi Munna Branham ori-awe wenno?”
Atthu oovikana imiya tthaaru khuvenya. Khwira, “Ankhi ale?’

261 Owo khwira, “Ale kahiyo aPatista!” Khwira, “Mutthu ti
mutthu onoowerya okhalela onaamoona etthu p’itthu, eyo nlelo
khenikhaliha ekeekhai!”

262 Khwira, “Masu a Muluku anihimya wira ekeekhaii, ni
khamunwerya ovirikanyiha eyo. Ni atthu anihimya wira
ekeekhalii, ni nyuwo khamunwerya ovaanya eyo. Vano munrowa
wira exeeni wa Yeeyo?” Moone, siiso.

263 Miyo khwira, “Munna Best, miyo kinihimya paahi
ele eri Ekeekhai. Nto kakhala eekeekhai, Muluku ohaana

okhaliherya Ekeekhai.” Miyo khwira, “Owo aahikhale...Owo
aahikhaliherye Ekeekhai, weso Owo kahi Muluku.” Ni miyo
khwira, “Miyo nkinaavoniha atthu. Miyo kiyariwe ni yo—
yoovaha emosa yo woona itthu, woona sikhumelelaka.” Miyo
khwira, “Miyo koosuwela wira nkintaphuleliwa sana, masi
miyo nkikhanle oowiira etthu ekina ehikhanle ele enikupaly’aka
mmurimani mwaka.” Miyo khwira, “Miyo kinnaamini wira
Yesu Kristu oohihimuwa mw’alipa-ookhwa. Ni vakhala wira
Eroho enoorwa ni wooniherya soowoona ni sikina, vano
eyo yaakohakohiwaka, murwe musuwele.” Miyo khwira, “Ti
yeeyo tu.” Masi miyo khwira, “Masi wa miyo mmansaka,
nkinwerya wira hat’etthu yoomi mmansaka.” Ni miyo khwira,
“Kaahimyaka Ekeekhai, Muluku ohaana wa miyo, okhalela
onamoona wira Eyo Ekeekhaii.”

264 Nto okathi ene yoole, yookhala Etthu yiirale, “Whiissh!”
Eyo khurwa va, ekhuruwaka. Nto Assosiasao a Alipa-
ookumiha ilatarato a wAmerica, Estuutiyu Douglas oHouston,
Texas, arineene kaamera muulupale aapwehiwe vale (awo
annikhoottihiwa okumiha ilatarato), khikumiherya elatarato.

265 Okathi awo yaaris’aya vale wira ekumiherye ilatarato sa
Mwenye Best, nto owo—owo khwira, kihinatthi orowa vale,
owo iirale, “Nwehererye minutu mmosa! Kookhalana ilatarato
thanu na mosa sinoorwa va!” Owo khwira, “Va, mukumiherye
elatarato aka vano!” Nto owo khuhela ekath’awe vaphulani
va mutokweene ole ooreera murima, siisaale, khwira, “Vano
mukumiherye elatarato aka!” Vano awo khikumiherya. Vano
owo khikhuna ntata nawe khuroiha osulu, khwira, “Vano
mukumiherye elatarato aka!” Vano awo khikumiherysa siiso.
Nto owo khwira so, wira akhumele valataratoni vawe. Owo
khwira, “Nyuwo munimoona ela murevistani mwaka!” siisaale.

266  Munna Bosworth khweemela vaavale khuhihimya hat’etthu.
Vano awo khikumiherya elatarato ya Yeela.

267 Nirowaka owaani ohiy’ule, (Mmiravo mmosa muKatolika
khikumiha), owo khumwiirela mmirav’ola mukina, khwira,
“Munaanyiherya sai wa etthu Ile?”

268 Owo khwira, “Miyo koosuwela wira kaahimuulumela.
Makhutumere ale yaakhumme-vo vammilo va muthiyan’ole,
miyo kiirale wira owo aamuruuhenle nriphi.” Khwira, “Miyo
kaahikhala oovonya mwa yeeyo.”

Khwira, “Munaanyiheryani wa elatarato ele?”
“Nkisuwenle.”

269 Awo Kkhuhelasa mw’asituni. Va eri elatarato awe,
mmukoheke mwatthuna vale. Awo khurowasa owaani, owo
khukilaathi vale khimulya sikaro. Khuvolowa khikumiha
emosa ya Munna Bosworth, yaari epantte ehinkhal’etthu.
Khikumiha piili, tthaaru, xexe, thanu, thanu na mosa, nto
khula emosa wa seiyo saari s’ohikhal’etthu. Muluku khaakhanle

ootthuniherya elatarato ya mutthu Awe ooreera murima okhala
vale ni namirima miili ule, ni ephula awe, kiireke ntata,
ntata nookhuniwa vathi v’ephul’awe siisaale. Owo khaakhanle
ootthuniherya.

270 Khikumihiwa ekina, va nto yaari Yeeyo. Mulopwan’owo
murim’awe khumaala, eroohimmwa, ohiy’ule.

271 Nto awo khuveleela epantte ehinkhal’etthu ela oWashington,
DC. Khulempwa ihakhi sa mulipa-oopaka, khuhokoloxiwa.

272 Vano George J. Lacy, mukhulupale a FB.I. mwa malepa a
ekatha ni epaphelo, ni sikina, mmosa wa aalupale ori mulaponi
mothene, khuruuhiwa vale khuvara muteko mahiku maili wira
amweehererye kaamera, aluuxu, itthu sothene sikina. Nto okathi
orwiiy’ahu oxekuw’ole, owo khwira, “Reverendu Branham,
miyo kaaniwuulumelakani, nave.” Owo khwira, “Ni kaahihimya
wira yaari pisikoloxia, yoohimmwa wira ohooniwa Waarya
iwe ni itthu siiso.” Ni khwira, “Moosuwela, namirima miili
aanihimyaka yeeyo” (owo aatthuna wira mulipa-oohaamini)
“‘ilatarato iye saari vale, ekhilemp’ele vale va Kristu, va
masantu,” owo khwira wira, ‘eyo yaari pisikoloxia paahi.”” Masi
khwira, “Reverendu Branham, niitho mekaanika na kaamera ola
khonikumiherya pisikoloxia! Waarya omanne eyookhola, kiireke
omanne epantte ehinkhal’etthu, nto Eyo yaari vale.” Nto owo
khwira. . .

273 Miyo kihaaveleeliherya eyo awo. Owo khwira, “Oh, mwenye,
moosuwela maana aya eyo?”

Nto miyo khwira, “Kahi wa miyo, munna, kahi wa miyo.”
Nto siiso owo khwira. . .

214 “Vekeekhai, khenrwa okhalana owerya nyuwo muri-ene
mukumi, masi nihiku nlo, vakhalaru wira aakhala atthu ni
oKristu wakhalaru nlelo, yookhala enrowa wiiraneya wa yeela.”

275 Vano, apatthani, ohiy’'ula, ola wakhala muthukumano ahu
wookiserya mulaponi mu, nyuwo ni miyo nookilaathi Ohoolo
wa Muluku Oowerya sothene. Onaamoona aka ti weekeekhai.
Itthu, itthu sene, saarowa otthuna iliivuru makuttha ene wira
silempwe, masi miyo kintthuna nyuwo musuwele.

276 Akavi mu vekeekhai, ahikhalanne elatarato ene, yonne
Waarya Mmansaya weemela vatthu kaari-aka kilaleyaka?
Nvenxe matata, mpaani mothene, akhala otonko woona Eyo.
Moone, matata oophiyaka mathanu ni mararu wala muloko aale
akilanthi va.

277 Nyuwo muniira, “Vaaniweryaneya—vaaniweryaneya awo
woona Eyo nto miyo khuhoona?” Ayo, mulopwana.

278 Etthe—Ettheneeri ile asuweli yaatthar’aya, yaahivira vasulu
va khula eweheryo. Khaavo oonne Eyo woohikhala awo. Yaari
yaawo tu yoonne Eyo.

279 Eliya aari vale awehaka ikaaro iye sothene sa mooro,
ni itthu sothene sikina. Ni Gehazi khuweha mapuro othene,
owo khuhiwerya woona iyo hata nipuro. Muluku khwira,
“Mutthukule maitho awe wira owerye woona.” Vano nto owo
khoona, moone. Masi owo aari mmiravo ooreera murima,
eemenle vale owehaka mapuro othene, masi khaawerya woona.
Vekeekhai. Annivaheriwa amosa amosa woona, nave akina
nnari. Vano eyo ekeekhaii.

280 Masi vano nyuwo muhinatoko woona Eyo, muhinatoko
woona Eyo, ni nyuwo mutonko woona Eyo ni maitho anyu
eephattu ni muhinatoko woona elatarato, nlelo ale anoona
elatarato aakhalana onamoona woovikanani nyuwo moonne Eyo
ni niitho nanyu n’ephattu. Okhala wira nyuwo, nniitho nanyu
n’ephattu, vaamuweryaneya wiisoototha, vaamuweryaneya
okhala wiithepya wa eyoonelo. Eyo ekeekhaii? Masi Ele kuhiyo
wiithepya wa eyoonelo, Ele Ekeekhaii, vaavo waavya wa siensia
onlipihery’aya wira Eyo Ekeekhaii. Vano Pwiya Yesu onniira
eyo.

“Nyuwo munuupuwela wira exeeni Iyo nto,” nyuwo muniira,
“Munna Branham?”

281 Miyo kookupali wira Nle Nlumi na Mooro nenlo
naaweettinhe aana a Isarayeli okhuma wEjitu mpakha
oPalestina. Kookupali wira Nle Nlaikha nimosa nenle na Waarya
naarwiiye mu—mukhatteya ni naamurwenle Pedru Oowaarya
khimukwannya, khurowa khuhula mukhora khimuhela ota
moowaarya. Ni kookupali wira Owo ti Yesu Kristu mmosaru
nsana, olelo, ni mahiku othene. Amen! Owo ti Yesu yoowo olelo
Owo aari-awe nsana. Owo onookhala Yesu mmosaru mahiku
othene.

282 Nto okathi onlavul’aka Yeeyo, Waarya yoowo ori
valataratoni vale ori...eemenle vatthu voohiphiyaka inawu
piili [50cm] okhuma vatthu keemenly’aka naanaano va. Ti yeeyo.
Nkinwerya woona Eyo ni ma—maitho aka, masi koosuwela
Owo wemenle vaava. Koosuwela wira Owo onikela muhina
mwaka naanaano va. Oh! Vaakhanle wira mwaaniwerya osuwela
paahi evirikanelo okathi owerya wa Muluku Oowerya sothene
onivar’aya, ni moota itthu sinooney’aya okhala soovirikana!

283 Owo mutharamulo, khula mutthu. Nkaarowa waavekelela
aretta, kaarowa ommana natiri. Masi yoowoona eri vasulu
v’atthu. Ah-ha. Muluku onnisuwela. Nkinrowa wiihana hata
eliinya ya mavekelo, miyo kinrowa woohiyani mukilanthi ene
vaavo. Akavi a nyuwo atthu muhirina ettikitti ya mavekelo?
Nrowe noone ntata nanyu, mutthu ohirina ettikitti ya mavekelo,
ohirina ettikitti ya mavekelo.

28¢ Muhano ooriipa okilanthi va, kinnoona wira mwaahivenxa
matata. Ti siiso? Nvenye paahi wira kiwerye owoonani minutu
mmosa paahi. Nkisuwenle etthu Eroho Yowarya enrow’aya

ohimya, masi nyuwo munikiweha vaxariya-vo sana. Khamurina
ettikitti ya mavekelo? Muluku Oowerya sothene akuupululela
vale etthu eri mulattu anyu...Miyo Kkiniira ela paahi wi
kipacerye, wira kipacerye. Munnaamini wira miyo ka...
Moosuwela wira khiveetthu. . .khiyaavo hat’etthu yooloka ya
miyo. Mwaari muthiyana ootheliwa, miyo nkihiyo hat’etthu
kaavikanne aiy’anyu. Miyo ka mutthu paahi. Masi Yesu Kristu
ti Mwaana a Muluku, vano Owo ooveleeliha Eroho Awe wira
elipiherye itthu iya.

285 Muluku akihimeerya vale etthu evonyeiye ni nyuwo (ni
nyuwo moosuwela wira khiyaavo hata enamuna ya miyo
wookwannyani hata vakhani), munimwaamini ni murim’anyu
wothene? [Munn’owo onoolavula—Mol.] Muluku ooreeriheni.
Vano ikuru sa iphumu sihoohiyani. Ti yeeyo mwaarin’anyu.
Khiyaari yeeyo? Vano mukilaathi.

286 Mwaamini iyo emara emosa paahi! Miyo kinnimutharamula
khula mutthu wira aamini Iyo.

287 Nkawehani va, mukihiye kooleeleni itthu. Marta, arwaaka
wa Pwiya Yesu. Yoovaha ele khiyaakhalakhala evaraka
muteko. .. Vaamanly’aya Atithi omooniha Owo etthu Owo
aarow’awe wira. Khiyaakhalakhala evaraka muteko. Masi owo
iirale, “Pwiya, miyo...Nyuwo mwaari vaava, murokor’aka
khaakhwa.” Khwira, “Masi koosuwela wira hata naanaano
vaava sothene Nyuwo sintthun’anyu onvekela Muluku, Muluku
onimoovahani.”

288 Owo khwira, “Miyo ki Ohihimuwa ni Ekumi, ole onikaamini
Miyo hata onakhwaru, onookhala mukumi. Ni ole orina
ekumi ni onikaamini Miyo khankhwa-tho. Nyuwo munnaamini
etthu ila?”

289 Nwiriyane etthu aahimmy’awe. Owo iirale, “Ayo, Pwiya.
Kinnaamini wira sothene Nyuwo sihimaly’anyu ti Ekeekhai.
Kinnaamini wira Nyuwo mwa Mwaana a Muluku aatthuna orwa
molumwenkuni.” Iwo ti waari waattama wawe, vowiiyeviha.

Munnoona voovirikana, kahi siiso, muhano? Ayo. Ti yeeyo.

290 Mwaamuthiyana mukilanthi vaavo vo, vo waattamana ni
nyuwo, nave, munihaaxeya ni wiipakaseya makhonyokhonyo
ni mulattu w’athiyana. Kahi siiso, muhano? Nvenye minutu
mmosa paahi, mwaamuthiyana owanre evestiitu yooxeerya.
Nyuwo mwaari vakhiviruxa, yoowoona ehoorweelani. Wiipa
makhonyokhonyo, mulattu w’athiyana. Ti yeeyo? Nto va
yookhala etthu mwa makhalelo anyu (muhaana moone—moonelo
wa xariya): nyuwo khamureerane mikattyamiho mmakhaleloni
mwanyu, mixankiho sinci-ene. Nto muxankiho owo ti wa
mutthu onimphent’anyu, t’aiy’anyu. Awo anamuhapaliwa.
Awo khantthuna orowa okereja. Yaari ekeekhai, nvenxe ntata
nanyu. Muluku ooreeriheni, muhano. Rowakani owaani vano
mwaakhele eparakh’anyu. Moovona, ehooneya wa nyuwo.

291 Mulopwana okilanthi vakhiviru n’'uwo vo. Nyuwo,
mulopwana, munnaamini? [Munn’owo  oniira, “Ayo.
Kinnaamini.”—Mol.] Ni murim’anyu wothene? [“Ayo,
mulopwana.”] Ohoopweteyani moonelo anyu mmosa. Owo
moonelo wa woona wunkhela. Ti yeeyo? Yaari yeeyo, muuvele
ntata nanyu. [“Ti yeeyo.”] Muhele ntata mwaano, so, mwiire,
“Pwiya Yesu, miyo kinniwaaminini ni murim’aka wothene.”
[“Pwiya Yesu, miyo kinniwaaminini ni murim’aka wothene.”]
Muluku ooreeriheni. Rowakani vano. Munimwaakhela ovona
wanyu.

292 Mukhalane omwaamini Muluku! Exeeni nyuwo othene
munaanyihery’anyu wa Yeeyo, ottuli iwo? Munaamini? Mukhale
oottittimiha!

293 Qokhala muhano okilanthi ottuli iwo sana okutoni.
Kinnoona Waarya iwe vasulu vawe. Eyo t’'inamuna emosa
enwery’aka ohimya etthu enihimy’aya, Waarya iwe wiithomeiye.
Waarya nno vaava va wiithomeiye vasulu va muhano. Siiso
ekhanle ene mwa minutu mmosa, kawerya vale woona exeeni.
Enoohula. ..Muhan’owo onihaaxeya ni mu—mulattu wa
murima. Owo onookiwehexexa.

29¢ Ni aiy’awe akilanthi vakhiviru ni yoowo. Ni aiy’awe
aakhalana eretta, awo anoowereiwa paahi, oonyoonyiwa,
aretta. Kehiyo ekeekhaii, mulopwana? Nvenxe matata anyu
yaari ekeekhai. Ti yeeyo, ti nyuwo, muhano, murina ekuwo
ya mmakhatani yaamukhaani vo. Mwenye, kahi yeeyo?
Khimwaakhanle oonyonyeya olelo? Nyuwo munyoonyeiye
mmirimani mwanyu, mulopwan’owo. Ti yeeyo.

295 Nyuwo othene munnaamini ni murim’anyu wothene,
oowanli anyu? Nyuwo munnikupali Iyo? Mulopwana,
kinimooleelani, nyuwo nave, kinniwoonani muvenxale ene
ntata, muhapo w'omulya sona. Muhiye wira etthu iyo. Nyuwo
munaalya asikaro, khimwaakhanle oowiiraka, onnokhalihani
muretta. Kahi siiso? Yaari yeeyo, muuvele ntata nanyu so. Ti
yeeyo enoonyoonyihani. Ti yootakhala mmutikani mwanyu.
Murihele etthu iyo yooweettiha murima nto muhiire-tho, nto
munoohiya eyo ni munookhala sana, ni eretta ya murima
y’amwaar’inyu enimwaahiya. Munnaamini yeeyo? Kahi yeeyo?
Nkinwerya owoonani kiri-ene nno, ni nyuwo moosuwela eyo,
masi nyuwo mookhalana asikaro mu. . .m—mpeelesani mwanyu
y’ohoolo. Ti yeeyo. Murihele itthu iyo ota nto nwiixaatherye
ntata amwaar’inyu, mmuleele Muluku wira khamuntthuna-tho
hat’etthu n’itthu ntoko iyo, munoorowa owaani mukumi, nyuwo
n'amwaar’inyu munoovonasa. Noottottopeliwa nikhale Nsina
na Pwiya Yesu!

Munnaamini ni murim’anyu wothene?

296 Mwaamuthiyan’ola okilanthi va onikiweha miyo va. Nyuwo
va...vo vakhukuluni y’ohoolo va, mukilanthi wvaava va.

Mwaamuthiyana orina e...onikiweha miyo, okilanthi vaavo
vo. Nyuwo khamu. . .Muhaana ettikitti ya mavekelo, muhano,
vaava va? Khamurina hata ettikitti ya mavekelo? Munnaamini ni
murim’anyu wothene? Munnaamini wira Yesu Kristu onniwerya
woovonihani?

297 Munuupuwela exeeni wa Yeeyo, nyuwo mukilanthi
vakhiviru n’uwo? Muhaana ettikitti ya mavekelo, muhano?
Khamurina? Munnitthuna ovonihiwa, nave? Khamwaatthuna
orowa olya-tho ntoko siirak’anyu, ohiwereiwa-tho mmirimani?
Munnaamini wira Yesu onnoovonihani naanaano? Nvenye
mwaamini vale wira Yesu Kristu ohoovonihani. Mwaarina
makhwatta mmirimani, khamwaarina? Eniiraneya mwaha wa
mukhalelo w'ettettemeri. Nyuwo munnikhalana ettettemeri
okhuma khalayi. Vanci-enexa aasitu ni itthu, ahiso kinihimya
enimuruuha aasitu, n’ukhaliha maino oosisirya okathi
onoop’anyu ekhanana yolya anyu mwaano. Eyo ekeekhaii. Ayo,
mulopwana. Nlo nikhwatta na mmaruponi, naari oxirini wa
mmirimani mwanyu. Ennoovihani imara sikina vanci-enexa
numala okhuura ephawu yoowaarikiwa ni manteeka memmo.
Ti yeeyo? Nkinsoma muupuwelo anyu, masi Eroho Yowarya
khenivonya. Moovonihiwa vano. Rowakani owaani, mukhale
mukumi.

298 Ankhi nyuwo ottuli iwo epantte ela nno? Akina a nyuwo
iwo muhirina ettikitti ya mavekelo, nvenxe ntata nanyu. Mutthu
ohirina ettikitti ya mavekelo. Vaareera, mukhale oottittimiha,
mwaamini ni murim’anyu wothene. Ankhi osulu mukaleriiya?
Mukhalane omwaamini Muluku.

299 Miyo nkinwerya wira ela mmansaka, ala mahal’Awe
vootthuna Wawe. Munnaamini? Miyo kinwerya ohimya paahi
ntoko Owo onikoonih’awe. Ntoko waamini wanyu. . . Kinihimya
eyo wira kittikinye waamini wanyu, nto ni woona mpantta
xeeni Owo onikeettihery’awe. Muhoona wira ola—ola kahi
munn’inyu? Nyuwo muri Ohoolo Wawe. Nkihiyo miyo kiniira
ela, ti waamini wanyu oniiriha Eyo. Miyo nkinwerya wiiriha
Eyo. Ti waamini wanyu oniira. Nkirina hata enamuna yo wiiriha
Eyo. Nwehererye minutu mmosa paahi.

300 Vakutoni va kinnimoona mulopwana mmosa ooriipa
okilanthi vo, ookhala mwa wuuluvula, owanre ilumeta.
Muhaana ettikitti ya mavekelo, mulopwana? Nvenye mweemele
minutu mmosa. Munnaamini wira miyo ka murumeyi a Muluku,
ni murim’anyu wothene? Munimuupuwela mutthu mukina,
kahi siiso? Yaari ekeekhai, muuvele ntata nanyu. Kahi mwaha
w’okhala miyo, munn’inyu. Vano, khamurina ettikitti ya
mavekelo. Khiyaarowa okhala hata enamuna ya nyuwo okela
muliinyani, ’okhala wira khamurina ettikitti ya mavekelo. Vano,
akhala mutthu ti mutthu a nyuwo orina ittikitti sa mavekelo,
ohi—ohi—ohivenye, moone, ’okhala wira munookhalana okathi
w’orwa muliinyani.

301 Masi kinnoona Waarya iwe wiithomeiye ene vasulu
vawe. Khonamwareye mwa yoowoona nlelo. Miyo nkinwerya
woovonihani, munna, nkinwerya. Muluku paahi t’onwerya
wira eyo. Masi wawinyu. . .wawinyu. . .mookhalana waamini.
Munnaamini. Ni yokhala e—etthu, epa—epacerinhe eyo, mwa
khula enamuna.

302 Vakhala wira Muluku Oowerya sothene onoomuleela
mulopwan’ola mulattu awe, nyuwo othene munimwaakhela
ovona wanyu? Ookhala mulopwana, eemenle sana ijarta, muloko
wala muloko ni thanu [9m, 14 m] wa miyo, nkinamooneke
kookhalaru. Owo mulopwana paahi eemenle vo. Vakhala wira
Muluku Oowerya sothene onimuupulula etthu evonyeiye ni
mulopwan’owo, khula mmosa a nyuwo ohaana orwa va mukumi.
Exeeni tho Muluku entthun’awe wira? Ti yeeyo?

303 Mulopwana, kahi hat’etthu evonyeiye ni nyuwo. Nyuwo
murootteettheya, munoovenyaka vakhani ohiyu, n'ulamwa ni
siiso, masi owo kahi muxankiho anyu. Muxankiho anyu mwaha
wa mwan’inyu. Nto mwan’inyu ori nipuro nimosa ntoko empa
ya estaatu, ni owo orina omutthu miili. Ti yeeyo? Muuvele ntata
nanyu yaari ekeekhai. Eyo ekeekhaii tu.

304 Akavi anaamini vano wira Yesu Kristu Mwaana a Muluku
oniphwanyaneya vaava? Nrowe nivenye ninvuwihe ni naakhele
ovonihiwa wahu.

305 Muluku Oowerya sothene, Mwaneene Ekumi, Namavaha
a yoovaha yothene yooreera, Nyuwo muri vaava, Pwiya Yesu
Kristu yoowo, mmosaru nsana, olelo, ni mahiku othene.

306 Nto, Satana, muhaawoka atthu ala okathi woophiyerya,
mwaakhume! Miyo kinoovirikanyani mwa Muluku mukumi
Yoowo Mukhalelo Awe ori vaava vano ntoko Nlumi na Mooro,
mwaahiye atthu ala! Ni mwaakhume, mwa Nsina na Yesu
Kristu!

307 Khula mmosa a nyuwo ovenxe matata anvuwihe Muluku,
ni mwaakhele ovonihiwa wanyu, khula mmosa. [Muthukumano
oninvuwiha Muluku—Mol.] %

